
2026.03.24 №01/2164
	Татварын ерөнхий хуулийн 7 дугаар зүйлийн 7.3 дахь хэсэгт “Тодорхой төрлийн татварын харилцааг энэ хууль болон тухайн төрлийн татварын хуулиар зохицуулна.” гэж, мөн хуулийн 10 дугаар зүйлийн 10.2 дахь хэсэгт “Татварын хөнгөлөлт, чөлөөлөлт эдлүүлэх асуудлыг тухайн төрлийн татварын хуулиар нарийвчлан зохицуулах бөгөөд хөнгөлөлт, чөлөөлөлт эдлүүлэх үйл ажиллагааны журмыг санхүү, төсвийн асуудал эрхэлсэн Засгийн газрын гишүүн батална” гэж тус тус заасны дагуу татварын харилцааг татварын хуулиар зохицуулдаг тул хуулийн төслийн 4 дүгээр зүйлийн 4.1.4, 6 дугаар зүйлийн 6.1.2, 8 дугаар зүйл, 31 дүгээр зүйлийн 31.5 дахь хэсэгт тус тус гэр бүлд татварын хөнгөлөлт, чөлөөлөлт эдлүүлэх, татварыг буцаан олгох талаар зохицуулалт тусгасныг хасах;
	Саналыг бүрэн тусгав.

Гэр бүлийн хөгжлийг дэмжих тухай хуулийн төслийн 4 дүгээр зүйлийн 4.1.4-т заасан “татвар” гэсэн үгийг, 6 дугаар зүйлийн 6.1.2, 31 дүгээр зүйлийн 31.5 дахь хэсэгт тус тус гэр бүлд татварын хөнгөлөлт, чөлөөлөлт эдлүүлэх, татварыг буцаан олгох талаар зохицуулалт тусгасныг хассан.
Хуулийн таслийн 8 дугаар зүйл буюу Татварын хөнгөлөлт, чөлөөлөлт гэсэн хэсгийг бүхэлд нь хаслаа.


	
	Мөн дагалдуулан боловсруулсан Хувь хүний орлогын албан татварын тухай хуульд нэмэлт оруулах тухай хуулийн төслийг хасах;
	Саналыг бүрэн тусгав.

Гэр бүлийн хөгжлийг дэмжих тухай хуулийн төслийг дагалдуулан боловсруулсан Хувь хүний орлогын албан татварын тухай хуульд нэмэлт оруулах тухай хуулийн төслийг хассан.

	
	Хуулийн төслийн 17.2-т “Энэ хуулийн 17.1-д заасан мөнгөн дэмжлэгийг эх,эсхүл эцэг хүсэлт гаргаснаар хүүхдээ төрүүлсэн болон үрчилж авсны дараа эхний 6 сарын мөнгөн дэмжлэгийг нэг удаа бөөнөөр олгоно” гэж заасан байна. Тус зохицуулалтад мөнгөн дэмжлэгийг урьдчилж, нэг дор олгохоор тусгасан нь төсвийг тэгш бус хуваарилах зарчмаас зөрүүтэй байх тул “нэг удаа бөөнд нь” гэснийг “сар бүр” гэж өөрчлөх;
	Саналыг бүрэн тусгав.

Гэр бүлийн хөгжлийг дэмжих тухай хуулийн төслийн 16.2.2-т “24 сарын хугацаанд сар бүр;” гэж өөрчилсөн.

	
	“Засгийн газарт чиглэл өгөх тухай” Улсын Их Хурлын 2024 оны 52 дугаар тогтоолын 8-д “Хууль тогтоомжид зааснаас бусад яамдын чиг үүрэгтэй давхацсан зөвлөл, хороо, комисс, төвүүдийг татан буулгаж, чиг үүргийг холбогдох яамдад шилжүүлэх” гэж заасан боловч хуулийн төслийн 28 дугаар зүйлд аймаг дүүрэгт гэр бүлийг зөвлөгөө, мэдээллээр хангах, гэр бүлийн хөгжлийг дэмжих хөтөлбөр боловсруулах, сургалт, нөлөөллийн үйл ажиллагааг зохион байгуулах чиг үүрэг бүхий гэр бүлийн хөгжлийн цогц үйлчилгээний төв байгуулан ажиллуулж, үйл ажиллагааг нь орон нутгийн төсвөөс санхүүжүүлэхээр тусгасан нь дээрх зохицуулалтад нийцэхгүй байх тул хасах.
	
Саналыг бүрэн тусгав.

Гэр бүлийн хөгжлийг дэмжих тухай хуулийн төсөлд хуулийн төслийн 28 дугаар зүйлд тусгасан аймаг дүүрэгт гэр бүлийг зөвлөгөө, мэдээллээр хангах, гэр бүлийн хөгжлийг дэмжих хөтөлбөр боловсруулах, сургалт, нөлөөллийн үйл ажиллагааг зохион байгуулах чиг үүрэг бүхий гэр бүлийн хөгжлийн цогц үйлчилгээний төв байгуулах зүйл, заалтыг хассан.

	Сангийн яам 
Б.Жавхлан

2025.10.31 №01/9823

	Хуулийн төслийн 7 дугаар зүйлийн 7.1.1 дэх заалтад “анх удаа ипотекийн зээлээр орон сууц худалдан авах гэж байгаа ипотекийн зээл олгох зорилтот бүлгийн жагсаалтад орсон залуу гэр бүл, 3 ба түүнээс дээш хүүхэдтэй гэр бүлд Үндэсний баялгийн сангийн тухай хуулийн 10.1.2-т заасан орон сууцны зориулалтын дэмжлэгийг тэргүүн ээлжид үзүүлэх” гэж, 31 дүгээр зүйлийн 31.5 дахь хэсэгт “Гэр бүлд энэ хуулийн 7.1-д заасан орон сууцны дэмжлэгийг үзүүлэхдээ иргэний татварын хөнгөлөлт, буцаалт, Үндэсний баялгийн сангийн тухай хуулийн 10.1.2-т заасан орон сууцны зориулалтын дэмжлэг болон бусад боломжтой мөнгөн хөрөнгийг суутган тооцох хэлцэл хийх замаар санхүүжүүлж болно” гэж тус тус заасан байна.
Төсвийн тухай хуулийн 4 дүгээр зүйлийн 4.1.58 дахь заалтад “Үндэсний баялгийн сангийн төсөв” гэж Үндэсний баялгийн сангийн тухай хуулийн дагуу төрөлжсөн сан бүрд төвлөрүүлж, зарцуулах, хуримтлал үүсгэх зорилгоор тухайн жилд Улсын Их Хурлаас баталсан төсвийг ойлгоно” гэж заасны дагуу Улсын Их Хурал Үндэсний баялгийн сангийн төсвийг баталдаг. Мөн Үндэсний баялгийн сангийн тухай хуулийн 4 дүгээр зүйлийн 4.1.6, 10 дугаар зүйлийн 10.1.2, 10.4 дэх хэсэг, Засгийн газрын 2024 оны 224 дүгээр тогтоолоор батлагдсан “Монгол Улсын иргэн бүрд хуримтлалын нэрийн данс үүсгэх, хөтлөх, сангаас зарцуулалт хийх журам"-д тус тус заасны дагуу хуримтлалын сангийн мөнгөн хөрөнгийг Монгол Улсын иргэн бүрд хуваарилан хуримтлалын нэрийн дансанд нь бүртгэдэг бөгөөд хуримтлалын сангаас дэмжлэг авахаар ирүүлсэн иргэний хүсэлтэд үндэслэн эрүүл мэнд, боловсрол, орон сууцны зориулалтаар дэмжлэг үзүүлдэг. 
Иймд хуримтлалын сангийн хөрөнгийг иргэн тус бүрийн хуримтлалын нэрийн дансанд хуваарилан, хууль, журамд заасан нөхцөлийг хангасан иргэнд тус сангаас дэмжлэг үзүүлдэг бөгөөд дэмжлэгийг “суутган тооцох”, “тэргүүн ээлжид үзүүлэх” гэсэн ойлголт байхгүй тул хуулийн төслийн 7 дугаар зүйлийн 7.1.1, 31 дүгээр зүйлийн 31.5 дахь хэсгийг хасах;
	Саналыг тусгаж, хуулийн төсөлд дараах өөрчлөлтийг хийлээ.

Гэр бүлийн хөгжлийг дэмжих тухай хуулийн төслийн 7.1.2-т байсан Үндэсний баялгийн сангийн тухай хуульд заасан хуримтлалын нэрийн дансны мөнгөн хөрөнгийн зохицуулалтыг бүрэн хаслаа.

Мөн хуулийн төслийн 31 дүгээр зүйлийн 31.5 дахь хэсгийг хассан.

Хуулийн төсөлд “орон сууцанд хамруулах арга хэмжээг Засгийн газраас хэрэгжүүлнэ” хэмээн өөрчлөн найрууллаа.



	
	Хууль тогтоомжийн тухай хуулийн 29 дүгээр зүйлийн 29.1.3 дахь заалтад “тухайн хуулиар зохицуулах нийгмийн харилцааны хүрээнээс хальсан асуудлыг тусгахгүй байх;” гэж заасан. 
а/ Хуулийн төслийн 9 дүгээр зүйлийн 9.1 дэх хэсэгт тусгагдсан ажилтны ажлын цагийг богиносгох, зайнаас ажиллуулах, ээлжийн амралтын хугацааг нэмэгдүүлэхтэй холбоотой зохицуулалт нь Хөдөлмөрийн тухай хуулийн 85, 99, 140 дүгээр зүйлд зохицуулсан асуудал байх ба тус асуудлыг Хөдөлмөрийн тухай хуулийн зохицуулалтад нэмэлт, өөрчлөлт оруулах байдлаар зохицуулах боломжтой тул хасах;
	Хуулийн төсөлд “9.1.Ажил олгогч нь хөдөлмөрийн хууль тогтоомжид заасан ажилтны хөдөлмөр эрхлэлтэд уян хатан нөхцөл хэрэглэх, ажил, амьдралын тэнцвэрийг хангахад чиглэсэн дараах арга хэмжээг ажилтны төлөөлөлтэй зөвшилцөн хөдөлмөрийн дотоод хэм хэмжээндээ тусган хэрэгжүүлж болно” гэж заасан.
Байгууллага, аж ахуйн нэгжүүд өөрсдийн дотоод нөөц бололцоондоо тулгуурлан шийдвэрлэх учир Хөдөлмөрийн тухай хуулинд нэмэлт, өөрчлөлт оруулах шаардлагаагүй болно.  
        Зарим төрийн болон хувийн хэвшлийн байгууллагууд ажлын уян хатан нөхцөлийг (гэрээсээ ажиллах, цагаа өөрөө зохицуулах) төсөв болон хөдөлмөрийн харилцаанд хүндрэл үүсгэхгүйгээр дотоод журамаар шийдсэн олон жишээ байна. Тухайлбал, Хот байгуулалт, барилга, орон сууцжуулалтын яам болон технологи, үйлчилгээний салбарын компаниуд (Unitel, MobiCom гэх мэт) өргөнөөр нэвтрүүлж байна. Энэ нь ажилтны бүтээмжийг нэмэгдүүлж, ажил, амьдралын тэнцвэрийг хангахад чиглэсэн чухал арга хэмжээ юм.


	
	б/ Хуулийн төслийн 13 дугаар зүйлийн 13.1 дэх хэсэгт “Нийтээр тэмдэглэх баярын болон тэмдэглэлт өдрүүдийн тухай хуулийн 4.1.1-д заасан Үндэсний их баяр наадам, Ардын хувьсгалын ойн баярын өдөр, 4.1.2-т заасан Цагаан сарын баярын өдөр долоо хоногийн амралтын өдөр тохиовол дараагийн ажлын өдөрт шилжүүлж, нийтээр амарна” гэж тусгасан нь Нийтээр тэмдэглэх баярын болон тэмдэглэлт өдрүүдийн тухай хуулийн 1 дүгээр зүйлийн 1.1 дэх хэсэгт “Энэ хуулийн зорилт нь нийтээр тэмдэглэх баярын болон тэмдэглэлт өдрүүдийг тогтоож, тэдгээрийг тэмдэглэхтэй холбогдсон харилцааг зохицуулахад оршино” гэж заасны дагуу тус хуулиар зохицуулах асуудал байх тул хасах;
	        Саналыг тусгасан.

Гэр бүлийн хөгжлийг дэмжих тухай хуулийн төслийг дагалдан батлагдахаар Хөдөлмөрийн тухай хуульд нэмэлт, өөрчлөлт оруулах тухай хуулийн төслийг боловсруулсан.                              


 

	
	Хуулийн төслийн 13 дугаар зүйлийн 13.3.3 дахь заалтад “25 ба түүнээс дээш жил хамт амьдарч, үр хүүхдээ зөв өсгөж хүмүүжүүлсэн гэр бүл болон гэр бүлд ээлтэй үйл ажиллагаа явуулсан иргэн, аж ахуйн нэгж, байгууллагыг урамшуулах, алдаршуулах” гэж заасан боловч тус зохицуулалтад санхүүгийн, татварын зэрэг ямар хэлбэрээр урамшуулах, алдаршуулах талаар тодорхой тусгаагүй нь Засгийн газрын 2016 оны 59 дүгээр тогтоолын хоёрдугаар хавсралтаар батлагдсан “Хууль тогтоомжийн төсөл боловсруулах аргачлал”-ын 29.1.6-д “хэм хэмжээ тогтоогоогүй, тунхагласан шинжтэй буюу нэг удаа хэрэгжүүлэх заалт тусгахгүй байх;” гэж заасанд нийцэхгүй байх тул иргэн, аж ахуйн нэгж, байгууллагыг урамшуулах, алдаршуулах хэлбэрийг тодорхой тусгах;  
	Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн 58.1.11.иргэнийг шагнаж урамшуулах, иргэнд дэмжлэг, тусламж үзүүлэх тухай саналыг сумын Засаг даргад тавьж шийдвэрлүүлэх;
61.1.16.иргэнийг шагнаж урамшуулах, иргэнд дэмжлэг, тусламж үзүүлэх асуудлыг дүүргийн Засаг даргад тавьж шийдвэрлүүлэх;-ээр заасан тул хэрэгжүүлэх бүрэн боломжтой.
 Төсвийн тухай хуулийн 4.1.16."хөтөлбөр" гэж төсөв хуваарилах зорилгоор үр дүнг нь тооцож, тайлагнаж болохуйц өөр хоорондоо уялдаа бүхий төрийн чиг үүргийг хангахад чиглэсэн багц арга хэмжээг; гэж заасан. Хуулийн төсөлд заасан арга хэмжээг тухайн орон нутгийн удирдлага төдийгүй иргэд, аж ахуйн нэгжийн түвшинд ч хэрэгжүүлэх боломжтой бөгөөд ийм туршлага ч олон байдаг.

	
	Хуулийн төсөлд тусгагдсан “дэмжлэг үзүүлэх арга хэмжээ авах, дэмжих” гэсэнд ямар үйл ажиллагаа хамаарах нь тодорхой бус байх тул тодорхой тусгах шаардлагатай байна. Тухайлбал, хуулийн төслийн 27 дугаар зүйлийн 27.2.3 дахь заалтад “Бүх шатны Засаг дарга гэр бүлийн хөгжлийг дэмжих чиглэлээр дараах чиг үүргийг хэрэгжүүлнэ: холбогдох хүсэлтийг харгалзан иргэнд газар өмчлөх, эзэмших, ашиглах эрх олгох, орон байртай болгох, иргэнийг малжуулах, ажлын байртай болгох, үйлдвэрлэл, үйлчилгээ эрхлэхэд нь дэмжлэг үзүүлэх арга хэмжээ авах” гэж заасан боловч иргэнд газар эзэмшүүлэх, ашиглуулах асуудлыг Газрын тухай хуулиар, өмчлүүлэх асуудлыг Монгол Улсын иргэнд газар өмчлүүлэх тухай хуулиар тус тус зохицуулдаг. Харин хуулийн төсөлд Засаг дарга иргэнд газар өмчлөх, эзэмших, ашиглах эрх олгоход ямар дэмжлэг үзүүлэх, мөн орон байртай болгох, иргэнийг малжуулах, ажлын байртай болгох, үйлдвэрлэл, үйлчилгээ эрхлэхэд нь ямар дэмжлэг үзүүлэх талаар тодорхой тусгаагүй байх тул уг асуудлыг хуулийн төсөлд эсхүл тухайн салбарын хууль тогтоомжид нэмэлт, өөрчлөлт оруулах байдлаар тодорхой тусгах;
	Саналыг хэсэгчлэн тусгав.

Ирүүлсэн саналын дагуу иргэнд газар өмчлөх, эзэмших, ашиглах эрх олгох харилцааг хассан болно.

 Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн 58-63 дугаар зүйлд бүх шатны засаг даргын бүрэн эрхийг заасан бөгөөд энэ эрхийхээ дагуу гэр бүлд дэмжлэг үзүүлэх үйл ажиллагааны хүрээг тодруулан заасан тул бусад зохицуулалтыг өөрчлөх шаардлагагүй болно.

	
	Хуулийн төслийн үзэл баримтлалд “Гэр бүл, эх, хүүхдэд олгож буй тусламж, дэмжлэгийг Нийгмийн халамжийн тухай, Эх, эцэг, олон хүүхэдтэй өрх толгойлсон эх, эцэгт тэтгэмж олгох тухай, Олон хүүхэд төрүүлж өсгөсөн эхийг урамшуулах тухай хуулиар зохицуулж байна. "Монгол Улсын хууль тогтоомжийг 2028 он хүртэл боловсронгуй болгох үндсэн чиглэл"-ийн 95-д Нийгмийн халамжийн тухай хуулийг шинэчлэн найруулахаар тусгасан бөгөөд энэ хүрээнд нийгмийн халамжийн үйлчилгээний хамрах хүрээг оновчтой болгон зорилтот бүлэгт чиглүүлж, эх, хүүхдэд чиглэсэн тусламж, дэмжлэгтэй холбоотой зохицуулалтыг нийгмийн халамжийн хуулиас салгах юм. Үүнтэй холбоотойгоор хүүхэд, гэр бүл, эхчүүдэд чиглэсэн тэтгэмж, хөнгөлөлт үзүүлэхтэй холбоотой хуулийн эрх зүйн орчныг нэгтгэн нэг хуулиар зохицуулах үүднээс хуулийн төсөл боловсруулах шаардлагатай байна” гэж тусгасан боловч хуулийн төслийг дагалдуулж Нийгмийн халамжийн тухай, Олон хүүхэд төрүүлж өсгөсөн эхийг урамшуулах тухай хуульд нэмэлт, өөрчлөлт оруулах тухай хуулийн төслийг боловсруулаагүй байна. 
Иймд хуулийн төслийн 3 дугаар бүлэгт тусгагдсан хүүхэд, эцэг, эхэд мөнгөн дэмжлэг олгохтой холбоотой зохицуулалт нь Нийгмийн халамжийн тухай хуулийн 13 дугаар зүйлийн 13.1.6, 13.5.9 дэх заалт, Олон хүүхэд төрүүлж өсгөсөн эхийг урамшуулах тухай хуулийн 4 дүгээр зүйлийн 4.1 дэх хэсэгт тус тус заасан тусламж, тэтгэмжтэй давхцаж байх тул мөнгөн дэмжлэгтэй холбоотой зохицуулалтыг хасах, эсхүл дээрх хуульд нэмэлт, өөрчлөлт оруулах байдлаар давхардуулахгүй зохицуулах; 
	Саналыг тусгав.
Одоогийн мөрдөгдөж байгаа Нийгмийн халамжийн тухай хуулийн хүрээнд амьжиргааны түвшинтэй уялдуулахгүй олгогдож байгаа эх, хүүхдийг дэмжихэд чиглэсэн хөтөлбөрүүдийг халамжийн бодлогоос ялгаж, зааглан гэр бүлийн хөгжлийг дэмжихэд чиглэсэн бодлоготой уялдуулахаар хуулийн төслийн үзэл баримтлалд тусган,  хуулийн төслийг боловсруулсан. 
Өөрөөр хэлбэл одоогийн мөрдөж байгаа Нийгмийн халамжийн тухай хуулиас хасаж, Гэр бүлийн хөгжлийг дэмжих тухай төсөлд тусгасан ба мөнгөн дэмжлэг  шинээр нэмэхээр тусгаагүй тул давхардал үүсэхгүй болно.
Нийгмийн халамжийн тухай хуульд өөрчлөлт оруулах тухай, Эх, эцэг, олон хүүхэдтэй өрх толгойлсон эх, эцэгт тэтгэмж олгох тухай болон Олон хүүхэд төрүүлж өсгөсөн эхийг урамшуулах тухай хуулийг хүчингүй болсонд тооцох тухай хуулийн төслүүдийг боловсруулсан.                                                                                                                                                                                                                                                                      

	
	Хууль тогтоомжийн тухай хуулийн 16 дугаар зүйлийн 16.1 дэх хэсэгт “Хууль тогтоомжийн төслийг үзэл баримтлалд нь нийцүүлэн боловсруулна” гэж заасан.
а/ Хуулийн төслийн үзэл баримтлалд хуулийн төслийг дагалдуулан Хөдөлмөрийн тухай хуульд нэмэлт, өөрчлөлт оруулах тухай, Хувь хүний орлогын албан татварын тухай хуульд нэмэлт оруулах тухай, Шүүхийн шийдвэр гүйцэтгэх тухай хуульд нэмэлт оруулах тухай, Орон сууцны тухай хуульд нэмэлт оруулах тухай хуулийн төслийг боловсруулах талаар тусгаагүй боловч хуулийн төслийг боловсруулан санал авахаар ирүүлсэн нь дээрх хуулийн зохицуулалтад нийцэхгүй байгааг анхаарах; 
	Саналыг тусгасан.

	
	б/ Хуулийн төслийн үзэл баримтлалд Олон хүүхэд төрүүлж өсгөсөн эхийг урамшуулах тухай хуулийг хүчингүй болсонд тооцох тухай, Хөдөлмөр эрхлэлтийг дэмжих тухай хуульд нэмэлт, өөрчлөлт оруулах тухай хуулийн төслийг боловсруулах талаар тусгасан боловч тус хуулийн төслүүдийг боловсруулж санал авахаар ирүүлээгүй байгааг анхаарах; 
	Саналыг тусгасан.

	
	Хувь хүний орлогын албан татварын тухай хуульд нэмэлт оруулах тухай хуулийн төсөлд гэр бүлд татварын хөнгөлөлт, чөлөөлөлт эдлүүлэх, татварыг буцаан олгох талаар зохицуулалт тусгагдсан байна. Татварын ерөнхий хуулийн 4 дүгээр зүйлийн 4.2 дахь заалтад “Татварыг хөнгөлөх, чөлөөлөх, татварын хувь, хэмжээ болон татварын суурийг бууруулахтай холбогдсон хуулийн төслийг тухайн жилийн төсвийн тухай хуулийн төсөлтэй хамт боловсруулна” гэж заасны дагуу татварыг хөнгөлөх, чөлөөлөхтэй холбогдсон хуулийн төслийг тухайн жилийн төсвийн тухай хуулийн төсөлтэй хамт боловсруулах зохицуулалттай тул дагалдуулан боловсруулсан тус хуулийн төслийг бүхэлд нь хасах
	Саналыг бүрэн тусгав.
Дагалдуулан боловсруулсан хуулийн төслөөс бүхэлд нь хассан.



	
Хууль зүй, дотоод хэргийн яам

Б.Энхбаяр

2026.01.15
№ 1/290
	Дараах харилцааг аргачлал, журмаар зохицуулахаар хуулийн төсөлд тусгасан нь хуулиар зохицуулах харилцааг журмаар бус хуулийн түвшинд нэг мөр зохицуулах хуулийн төслийн үзэл баримтлалд тодорхойлсон зорилготой нийцэхгүй байна.
Үүнд:-Төслийн 7 дугаар зүйлийн 7.3-т анх удаа ипотекийн зээлээр орон сууц худалдан авах гэж байгаа ипотекийн зээл олгох зорилтот бүлгийн жагсаалтад орсон залуу гэр бүл, 3 ба түүнээс дээш хүүхэдтэй гэр бүлд Үндэсний баялгийн сангийн тухай хуульд заасан орон сууцны зориулалтын дэмжлэгийг тэргүүн ээлжид үзүүлэх, Үндэсний баялгийн сангийн тухай хуульд заасан хуримтлалын нэрийн дансны мөнгөн хөрөнгө орон сууцны төлбөрийн 5 хувьд хүрсэн тохиолдолд Зээлийн батлан даалтын сангийн тухай хуульд заасны дагуу ипотекийн зээлийн урьдчилгаа төлбөрийн 60 хүртэлх хувьд Зээлийн батлан даалтын сангаас батлан даалт гаргах зэргээр дэмжлэг үзүүлэх болон төрийн өмчийн түрээсийн орон сууцанд хамруулах гэр бүлд тавих шалгуур, нөхцөлийг гэр бүлийн хөгжлийн болон орон сууц, барилгын асуудал эрхэлсэн Засгийн газрын гишүүн хамтран батлахаар;
	Саналыг тусгаж, хуулийн төсөлд дараах өөрчлөлтийг хийлээ.

Гэр бүлийн хөгжлийг дэмжих тухай хуулийн төслийн 7.1.2-т байсан Үндэсний баялгийн сангийн тухай хуульд заасан хуримтлалын нэрийн дансны мөнгөн хөрөнгийн зохицуулалтыг бүрэн хаслаа.

Мөн хуулийн төслийн 31 дүгээр зүйлийн 31.5 дахь хэсгийг хассан.

Хуулийн төсөлд “орон сууцанд хамруулах арга хэмжээг Засгийн газраас хэрэгжүүлнэ” хэмээн өөрчлөн найрууллаа.


	
	-Төслийн 7 дугаар зүйлийн 7.4-т орон нутгийн өмчийн түрээсийн орон сууцанд хамруулах гэр бүлд тавих шалгуур, нөхцөлийг тухайн шатны иргэдийн Төлөөлөгчдийн Хурал батлахаар;
	Саналыг хүлээн авсан.
Хуулийн төслийн 7.4 дэх заалтыг хассан.

	
	-Төслийн 19 дүгээр зүйлийн 19.5-д Эхийн алдар одонгоор шагнах журмыг Монгол Улсын Ерөнхийлөгч батлахаар;
	1957 онд “Олон хүүхэд төрүүлж, өсгөн хүмүүжүүлсэн эхчүүдийг одонгоор шагнах, улсын тэтгэврийг нэмэгдүүлэх тухай" хууль гарч Эхийн алдар 1-р зэргийн одон, Эхийн алдар 2-р зэргийн одонг анх бий болгосон. Энэ хуулийн дагуу 8 ба түүнээс дээш хүүхэд төрүүлэн өсгөсөн эхэд Эхийн алдар 1-р зэргийн одон, 5-8 хүртэл хүүхэд төрүүлсэн эхэд Эхийн алдар 2-р зэргийн одонг, шагнал /100-200 төгрөг/-ын хамт олгож байхаар тогтоож, жил бүр олон хүүхэдтэй /0-18 насны/ өрхөд тэтгэмж олгодог байсан.
2010 онд Улсын Их Хурлаар батлагдсан Олон хүүхэд төрүүлж өсгөсөн эхийг урамшуулах тухай хуулиар одон авах болзолд тусгагдсан хүүхдийн тоо, шалгуурыг багасгаж 6 ба түүнээс дээш хүүхэд төрүүлсэн эхэд Эхийн алдар нэгдүгээр зэргийн одон, 4 ба түүнээс дээш хүүхэд төрүүлсэн эхэд Эхийн алдар хоёрдугаар зэргийн одонг олгох болсон. 
Монгол Улсын Ерөнхийлөгчийн 2011 оны 116 дугаар зарлигаар “Эхчүүдэд алдарт эхийн нэг, хоёрдугаар зэргийн одонгоор шагнах журам” батлагдан хэхэгжиж байгаад Монгол Улсын Ерөнхийлөгчийн 2025 оны 02 сарын 06 өдөр 13 дугаар зарлигаар "Эхийн алдар" одонгоор шагнах журмыг шинэчлэн баталсан.  
Иймд шинээр нэмж журам батлагдахгүй болно.

	
	-Төслийн 20 дугаар зүйлийн 20.4-т хүүхэд, эцэг, эхэд олгох мөнгөн дэмжлэг авах хүсэлт гаргах, хүсэлтийг шийдвэрлэх журмыг гэр бүлийн хөгжлийн асуудал эрхэлсэн Засгийн газрын гишүүн батлахаар;
	Саналыг тусгасан. 
Журмаар зохицуулагдаж байгаа зарим харилцааг хуулийн төсөлд тусган боловсруулсан бөгөөд мөнгөн дэмжлэгийн хэмжээ, олгох журмыг Засгийн газраас тогтоохоор нэгтгэсэн.

	
	-Төслийн 23 дугаар зүйлийн 23.1.4-т гэр бүлийн хөгжлийн асуудал эрхэлсэн төрийн захиргааны төв байгууллага гэр бүлийн хөгжлийг дэмжих үйлчилгээ үзүүлэх төрийн бус байгууллагыг магадлан итгэмжлэх журмыг батлахаар;
	Саналыг хүлээн авсан.
Хуулийн төслийн 23.1.4 дэх заалтыг хассан.

	
	-Мөн зүйлийн 23.1.5-д гэр бүлийн хөгжлийн асуудал эрхэлсэн төрийн захиргааны төв байгууллага гэр бүлийн үйлчилгээний цахим системийн мэдээлэл хадгалалт, ашиглалт, мэдээлэлд хяналт тавих, түүний аюулгүй байдлыг хангах журмыг цахим хөгжлийн асуудал эрхэлсэн төрийн захиргааны төв байгууллагатай хамтран батлахаар;
	Саналыг хүлээн авсан.
Хуулийн төслийн 23.1.5-д заасан журам боловсруулах чиг үүргийг өөрчлөн, иргэд нэмэлт шат дамжлага, журам хүлээхгүйгээр шууд систем ашиглан үйлчилгээ авах агуулгаар найрууллаа. 
Саналын үндэслэл:
•	И-Монгол академийн үүрэг: Төрийн үйлчилгээний нэгдсэн системийн дэд бүтэц, хөгжүүлэлтийг мэргэжлийн байгууллага хариуцсанаар системийн тогтвортой байдал хангагдана.
•	Хүнд суртлыг бууруулах: Хуулийн төсөлд заасан "журам боловсруулах" гэх мэт заалтыг "боломжийг бүрдүүлэх, ажиллуулах" гэж өөрчилснөөр иргэд хууль хэрэгжиж эхэлмэгц цаг алдалгүй үйлчилгээгээ цахимаар авах эрх зүйн баталгаа бүрдэнэ.
Мөн хуулийн төслийн 30 дугаар зүйлд "И-Монгол академи" УТҮГ-ын чиг үүргийг нэмж тусгалаа.

	
	-Төслийн 28 дугаар зүйлийн 28.5-д гэр бүлийн хөгжлийн цогц үйлчилгээний төвийн бүтэц, зохион байгуулалт, орон тоо, ажиллах үлгэрчилсэн дүрмийг гэр бүлийн хөгжлийн асуудал эрхэлсэн Засгийн газрын гишүүн батлахаар;
	Саналыг хүлээн авсан.
Хуулийн төслийн 28.5 дахь заалтыг хассан.

	
	-Төслийн 31 дүгээр зүйлийн 31.3-т гэр бүлийн боловсрол олгох, эрүүл мэндийг дэмжих, нийгэм, сэтгэлзүйн үйлчилгээ үзүүлэх үйл ажиллагааг хэрэгжүүлэхэд шаардагдах зардлыг санхүүжүүлэх аргачлал, зардлын нормативыг гэр бүлийн хөгжлийн асуудал эрхэлсэн Засгийн газрын гишүүн батлахаар.
Харин 34 зүйлтэй хуулийн төсөлд гэр бүлийн хөгжлийг дэмжихтэй холбоотой 8 харилцааг журам, аргачлалаар зохицуулахаар тусгасан нь журмын тоог цөөлөх талаарх дээр дурдсан Засгийн газрын бодлого, чиглэлтэй нийцэхгүй байна.
	Саналыг хэсэгчлэн тусгав.

Эдийн засаг, нийгмийн бүхий л салбарын зорилт нь  гэр бүл, хүн амын хөгжил, хамгааллыг хангахын тулд байдаг. Ялангуяа нийгмийн хамгаалал, эрүүл мэнд, боловсрол, хууль эрх зүй зэрэг олон салбар дундын үйл ажиллагаа шууд үүнд чиглэгддэг. Заримдаа дан салбарын зохицуулалтаар, ихэнхдээ хамтарсан, уялдаа холбоотой байдаг.  Жишээ нь: Сэтгэл зүйн үйлчилгээ гэхэд эрүүл мэндийн, хууль эрх зүйн, нийгмийн хамгааллын салбарт, эсхүл төрийн болон хувийн хэвшил үзүүлж байна уу гэдгээс хамаараад тус тусдаа аргачлал, өөр өөр үнэ тарифтай. Эдгээр үйлчилгээг гэр бүлийн хөгжлийн салбарт үзүүлэхэд ямар аргачлалаар, хэдий хугацаанд, ямар үнээр хүргэх нь хууль журамд тусгахгүй бол төсөв төлөвлөх, үйл ажиллагаа хэрэгжүүлэх, мөн хяналт, шинжилгээ, үнэлгээ хийхэд бэрхшээлтэй байна.
Эдгээр асуудлыг салбар бүрт тусдаа аргачлал батлан хэрэгжүүлдэг. Жишээлбэл, ЗГ-ын 2024 оны  236 дугаар тогтоолоор баталсан Хүүхэд хамгааллын үйлчилгээг санхүүжүүлэх аргачлал, Хүүхэд хамгааллын үйлчилгээний нэг хүүхдэд ноогдох дундаж зардлын нормативыг дурдаж болох юм.

Хуулийн төсөлд туссан 8 журам, аргачлалын 5-г саналын дагуу хасаж, цөөрууллээ. 

	
	Хуулийн төслийн зардлын тооцооны тайланд Монгол Улсын иргэнд холбогдох улсын төсөвт үүсэх зардлыг тооцсон боловч хуулийн төслийн 3 дугаар зүйлийн 3.1-д хуульд заасан дэмжлэг олгох шалгуур, нөхцөлийг хангасан Монгол Улсад хууль ёсоор оршин сууж байгаа гадаадын иргэн, харьяалалгүй хүн, тэдгээрийн гэр бүлд энэхүү хуульд заасан дэмжлэгийг олгохоор тусгасан байна. Гэвч уг зохицуулалтад хамаарах зардлыг бүрэн тооцоогүй байгаа тул гадаадын иргэн, харьяалалгүй хүн, тэдгээрийн гэр бүлд дэмжлэг үзүүлэх зохицуулалтыг дахин нягталж, зардлын нарийвчилсан тооцоонд үндэслэн хуулийн төсөлд тусгах эсэхийг шийдвэрлэх шаардлагатай байна.
	Төслийн 3.1-д “Энэ хуульд заасан шалгуур, нөхцөлийг хангасан” гэж тодотгосон нь тухайн дэмжлэгийг яг хэн авахыг дэмжлэг тус бүрийн зүйл, заалт дээр нарийвчлан тодорхойлсон. Тухайлбал, хүүхдийн мөнгөн дэмжлэгийн хамрах хүрээ нь хуулийн төслийн 15.1-д зааснаар Хүүхдийн мөнгөн дэмжлэгийг Монгол Улсын харьяат хүүхдэд төрснөөс хойш 18 нас хүртэлх хугацаанд сар бүр олгох юм. Хуулийн төсөлд тусгагдсан  мөнгөн дэмжлэгүүд нь одоо олгогдож байгаа хамрах хүрээндээ үргэлжлүүлэн олгогдох тул нэмэлт зардлын тооцоолол шаардлагагүй. 


	
	Мөн Эхийн алдар одон, жирэмсэн эхийн болон хүүхэд асарсны мөнгөн тэтгэмж, орон сууцны дэмжлэг, татварын хөнгөлөлт зэрэг эдийн засгийн шинжтэй дэмжлэгийг гадаадын иргэн, харьяалалгүй хүн, тэдгээрийн гэр бүлд олгох эсэхийг тусгайлан нягтлах, тухайлбал, хуулийн төслийн 7 дугаар зүйлд тусгасан орон сууцны дэмжлэг нь Үндэсний баялгийн сангаас олгохоор буюу газрын хэвлийн баялгийн үр өгөөжийг одоо үеийн Монгол Улсын иргэн бүрд тэгш, шударга хүртээх зорилготой сан тул гадаадын иргэн, харьяалалгүй хүн, тэдгээрийн гэр бүлд олгох боломжгүйг анхаарч, нийгэм, сэтгэл зүй, эрүүл мэнд, гэр бүлийн боловсрол зэрэг нийт гэр бүлд чиглэсэн үйлчилгээний хүрээнд гадаадын иргэн, харьяалалгүй хүн, тэдгээрийн гэр бүлд үйлчилгээ үзүүлэх зохицуулалтыг ялгамжтайгаар авч үзэх;
	Саналыг тусгав.
Үндэсний баялгийн сангаас дэмжлэг үзүүлэх тухай харилцааг зохицуулсан хуулийн төслийн 7.1.2 дахь заалтыг хассан. 
Саналыг бүрэн тусгалаа. Хуулийн төслийн 3.2-д  Энэ хуулийн 3 дугаар бүлэгт заасан мөнгөн дэмжлэгт шалгуур, нөхцөлийг хангасан Монгол Улсын иргэн болон Монгол Улстай нийгмийн хамгааллын салбарт хамтран ажиллах олон улсын гэрээтэй улсын Монгол Улсад хууль ёсоор оршин суудаг гадаадын иргэн, харьяалалгүй хүн хамаарна гэж нэмсэн.

	
	Хуулийн төслийн 4 дүгээр зүйлийн 4.1.5-д “залуу гэр бүл” гэж гэрлэгчдийн аль нэг нь 35 хүртэлх насны байхыг ойлгохоор тусгасан нь нөгөө гэрлэгч ахмад насны тохиолдлыг мөн “залуу гэр бүл”-д хамруулах, улмаар залуу гэр бүл ангилалд багтаж, ипотекийн зээлээр тэргүүн ээлжид орон сууц худалдан авахын тулд гэрлэлтээ бүртгүүлэх үр дагаврыг үүсгэж болзошгүй байна. Иймд дэмжлэг үзүүлэх зорилтот бүлгийн онцлог, бодлогын ач холбогдлыг харгалзан, “залуу гэр бүл”-ийн тодорхойлолтыг илүү нарийвчлан, боловсронгуй болгох;
	Албан ёсны гэрлэлтийн бүртгэлтэй гэр бүлийг дэмжих нь Гэр бүлийн хөгжлийг дэмжих тухай болон Гэр бүлийн тухай хуулийн зорилгод нийцэх юм. 
Хуулийг биелүүлэхэд хэрэгжүүлэгч албан хаагчид нэмэлт шалгуур нөхцөлийг хянах, тэдгээрийг иргэдийн зүгээс нотлох зэрэг нь зардал чирэгдэлтэй байдаг. Мөн Залуучуудын хөгжлийг дэмжих тухай хуульд заасан насны ангилалыг харгалзан үзэж хэвээр үлдээв.

	
	Хуулийн төслийн 7 дугаар зүйлийн 7.1.2-т Үндэсний баялгийн сангийн тухай хуулийн 4.1.6-д заасан хуримтлалын нэрийн дансны мөнгөн хөрөнгө орон сууцны төлбөрийн 5 хувьд хүрсэн тохиолдолд Зээлийн батлан даалтын сангийн тухай хуульд заасны дагуу ипотекийн зээлийн урьдчилгаа төлбөрийн 60 хүртэлх хувьд Зээлийн батлан даалтын сангаас батлан даалт гаргах талаар тусгасан боловч энэ нь Зээлийн батлан даалтын сангийн тухай хуулийн 9 дүгээр зүйлийн 9.1-д заасан батлан даалт гаргах тохиолдолд хамаарахгүй байна;
	Саналыг тусгаж, хуулийн төсөлд дараах өөрчлөлтийг хийлээ.

Гэр бүлийн хөгжлийг дэмжих тухай хуулийн төслийн 7.1.2-т байсан Үндэсний баялгийн сангийн тухай хуульд заасан хуримтлалын нэрийн дансны мөнгөн хөрөнгийн зохицуулалтыг бүрэн хаслаа.

Мөн хуулийн төслийн 31 дүгээр зүйлийн 31.5 дахь хэсгийг хассан.

Хуулийн төсөлд “орон сууцанд хамруулах арга хэмжээг Засгийн газраас хэрэгжүүлнэ” хэмээн өөрчлөн найрууллаа.


	
	Хуулийн төслийн 7 дугаар зүйлийн 7.2-т орон нутгийн нэгжийн удирдлага иргэн гэр бүлийн хэрэгцээний зориулалтаар өмчилж авсан болон эзэмших эрхтэй газар дээрээ эрчим хүчний хэмнэлттэй амины орон сууц барихад дэмжлэг үзүүлэх асуудлыг тухайн орон нутгийн хөгжлийн ерөнхий төлөвлөгөөтэй уялдуулан хэрэгжүүлэхээр тусгасан боловч энэ талаар арга, журам, үндэслэл бүхий зохицуулалт холбогдох хуульд байхгүйн улмаас хэрэгжих боломжгүй болж болзошгүй байгааг анхаарах;
	 Засгийн газрын 2018 оны 369 дүгээр тогтоолоор баталсан Орон сууцны хөнгөлөлттэй зээлийн санхүүжилтийн журмын 2.2.1-т аймаг, нийслэл, хот тосгоны хөгжлийн ерөнхий төлөвлөгөө, орон сууцны хотхон, хорооллын                   хэсэгчилсэн ерөнхий төлөвлөгөөний дагуу  
баригдахаар төлөвлөгдсөн бол иргэнд амины орон сууцны хөнгөлөлттэй зээл олгохоор зохицуулсан байна. 

	
	Хөдөлмөрийн тухай хуулийн 122 дугаар зүйлийн 122.1-д ажил олгогч нь ажилтны төлөөлөгчийн саналыг харгалзан аж ахуйн нэгж, байгууллагын хэмжӨээнд үйлчлэх хөдөлмөрийн дотоод журмыг хууль тогтоомжид нийцүүлэн батлахаар заасан. Түүнчлэн уг хуулийн 85 дугаар зүйлд ажлын цагийг богиносгох тохиолдол, 115 дугаар зүйлд ажлын цагийг нь богиносгосон ажилтанд олгох цалин хөлс, олговор, 99 дүгээр зүйлд ээлжийн амралтын үндсэн болон нэмэгдэл амралтын хугацааг тус тус хуульчилсан байна. Иймд хуулийн төслийн 9 дүгээр зүйлийн 9.1.1, 9.1.3-т ажлын цагийг богиносгох, ээлжийн амралтын нэмэгдэл амралт олгох хуульд зааснаас өөр үндэслэл, тохиолдлыг дотоод журмаар тогтоохоор тусгасан нь Хөдөлмөрийн тухай хуулийн дээрх зохицуулалттай нийцэхгүй байгааг анхаарч, нийцүүлэх;
	Хөдөлмөрийн тухай хуульд заасан ажлын цагийн уян хатан зохицуулалттай нийцүүлэн онцгой тохиолдолд зарим ажилтны ажил амьдралын тэнцвэрийг хангах зорилгоор уг зохицуулалтыг тусгасан. Хуулийн төслийн 9.1.Ажил олгогч нь хөдөлмөрийн хууль тогтоомжид заасан ажилтны хөдөлмөр эрхлэлтэд уян хатан нөхцөл хэрэглэх, ажил, амьдралын тэнцвэрийг хангахад чиглэсэн дараах арга хэмжээг ажилтны төлөөлөлтэй зөвшилцөн хөдөлмөрийн дотоод хэм хэмжээндээ тусган хэрэгжүүлж болно: гэж заасан нь Хөдөлмөрийн тухай хуулийн 99 дүгээр зүйлд заасан ээлжийн амралтын талаарх зохицуулалттай нийцэж байна. Ажил олгогч ажилтны төлөөлөлтэй зөвшилцөн хөдөлмөрийн дотоод хэм хэмжээндээ тусган хэрэгжүүлэх нь нээлттэй юм.

	
	Хуулийн төслийн 11 дүгээр зүйлийн 11.1.1-д гэр бүлд зориулсан эрүүл мэндийн тусламж, үйлчилгээний даатгалын багц нэвтрүүлж, хэрэгжүүлэх талаар тусгасан боловч ямар байгууллага, хэрхэн хэрэгжүүлэх арга, журмыг тусгаагүй, тунхагласан шинжтэй, мөн зүйлийн 11.2-т тус үйл ажиллагааг тусгайлсан хуулиар зохицуулахаар тусгасан боловч үүнтэй холбогдуулан боловсруулсан хуулийн төсөл байхгүй байх тул холбогдох зохицуулалтыг бүрэн тусгах, эсхүл хуулийн төслөөс хасах;
	Саналыг хүлээн авч хуулийн төслийн 11 дүгээр зүйлийн 11.1.1 дэх заалтыг хуулийн төслөөс хассан.

	
	Хуулийн төслийн 12 дугаар зүйлд тусгасан нийгэм, сэтгэл зүйн үйлчилгээг хэрхэн үзүүлэх арга, журмыг тусгаагүй, мөн холбогдох бусад хуульд нэмэлт, өөрчлөлт оруулах хуулийн төсөл дагалдуулан боловсруулаагүй байна. Тухайлбал, мөн зүйлийн 12.1.2-т эвлэрүүлэн зуучлах үйл ажиллагаанд мэргэжил, арга зүйн дэмжлэг үзүүлэхээр тусгасан боловч ямар байгууллага, хэрхэн дэмжлэг үзүүлэх талаарх харилцааг хуулийн төсөлд тусгаагүй, мөн Эвлэрүүлэн зуучлалын тухай хуульд холбогдох нэмэлт, өөрчлөлтийг тусгаагүй байх тул хуулийн төслийн 12 дугаар зүйлийн зохицуулалтыг хэрхэн хэрэгжүүлэх арга, журмыг хуулийн төсөлд болон холбогдох хуульд бүрэн тусгах;
	Саналыг хэсэгчлэн тусгав.
Хуулийн төслийн 12.1.2 дахь заалтыг хассан.
Гэр бүлийн хүчирхийлэлтэй тэмцэх тухай хуулийн 38 дугаар зүйлийн 38.2-т заасны дагуу Хөдөлмөр, нийгмийн хамгааллын сайдын 2017 оны 04 дүгээр сарын 20-ны өдрийн Журам батлах тухай А/74 тоот тушаалаар Сэтгэл зүйн зөвлөгөө үйлчилгээ үзүүлэх журмыг үйлчилгээний үнэлгээний маягтын хамт баталсан. Гэр бүлд зөвлөгөө мэдээлэл өгөх төвүүдэд хэрэгжүүлэн ажиллаж байна.  Нийгмийн ажлын үйлчилгээний нийтлэг шаардлага MNS 6949:2021 болон Гэр бүлд үзүүлэх нийгмийн ажлын үйлчилгээнд тавих нийтлэг шаардлага MNS 7038:2024 стандартаар нийгмийн ажил үйлчилгээ зохицуулагдаж, хүүхэд, гэр бүлийн нийгмийн ажилтнууд гэр бүлийн тогтвортой байдлыг хангах, хямралыг даван туулахад дэмжлэг үзүүлдэг. 

	
	.Хуулийн төслийн 17 дугаар зүйлийн 17.5-д хүүхэд асарсны мөнгөн дэмжлэг авч байх хугацаанд эх, эсхүл эцэгт түүний ажил олгогчоос цалин хөлс олгосон тохиолдолд тухайн орлогын талаарх ажил олгогчийн тодорхойлолтыг хянан үзэж, мөнгөн дэмжлэгийг нөхөн олгох эсэхийг шийдвэрлэхээр тусгасан байна. Гэвч уг зохицуулалтад ямар нөхцөлд мөнгөн дэмжлэгийг нөхөн олгох, эсхүл нөхөн олгохгүй байх талаар обьектив шалгуур, үндэслэлийг тодорхойлоогүй, улмаар шийдвэр гаргах эрх бүхий албан тушаалтанд үзэмжээр шийдвэр гаргах боломж олгож болзошгүй байна. Иймд мөнгөн дэмжлэгийг нөхөн олгох, эсхүл олгохоос татгалзах нөхцөл, шалгуур, шийдвэр гаргах журмыг нарийвчлан тодорхой тусгах;
	Саналыг тусгасан. 
Хуулийн төслийн 17 дугаар зүйлийн 17.5-д хүүхэд асарсны мөнгөн дэмжлэг авч байх хугацаанд эх, эсхүл эцэгт түүний ажил олгогчоос нэг удаагийн урамшуулал, мөнгөн шилжүүлэг олгосон тохиолдолд тухайн орлогыг нийгмийн даатгалын тайланд тусгай кодоор тайлагнадаг болгож өөрчилсөн тул  шийдвэр гаргах эрх бүхий албан тушаалтан өөрийн үзэмжээр шийдвэр гаргах боломжгүй болгосон.

	
	.Хуулийн төслийн 18 дугаар зүйлийн 18.4-т ихэр хүүхдийн төрсөн эх, эцэг ихэр хүүхдийн мөнгөн дэмжлэгийг аваагүй байх хугацаанд хүүхэд үрчлэгдсэн, эсхүл асран хамгаалагч тогтоогдсон тохиолдолд уг мөнгөн дэмжлэгийг хүүхдийг үрчлэн авсан эх, эцэг, эсхүл асран хамгаалагчид “зохих хувиар” олгохоор тусгасан байна. Гэвч энэхүү зохицуулалтад ихэр хүүхдийн аль нэг нь үрчлэгдсэн, эсхүл хамтдаа үрчлэгдсэн тохиолдлыг хэрхэн ялган үзэх, мөн мөнгөн дэмжлэгийг ямар шалгуур, зарчмаар “зохих хувиар” тооцож олгох талаар тодорхой тусгаагүй нь хэрэгжилтийн явцад эрх зүйн тодорхой бус байдал үүсгэхээр байна. Иймд дээрх нөхцөл байдлыг ялгамжтайгаар зохицуулж, мөнгөн дэмжлэгийг тооцох шалгуур, аргачлалыг хуулийн төсөлд тодорхой тусгах;
	Саналыг тусгасан. 
Хуулийн төслийн 18 дугаар зүйлийн 18.4-т ихэр хүүхдийн төрсөн эх, эцэг ихэр хүүхдийн мөнгөн дэмжлэгийг аваагүй байх хугацаанд хүүхэд үрчлэгдсэн, эсхүл асран хамгаалагч тогтоогдсон тохиолдолд уг мөнгөн дэмжлэгийг хүүхдийн төрүүлсэн эх, эцэг, эсхүл асран хамгаалагчид олгохоор тусгасан.

	
	Хуулийн төслийн 21 дүгээр зүйлийн 21.1-д хүүхдийн мөнгөн дэмжлэг олгохыг түдгэлзүүлэх тохиолдлуудыг тусгасан бөгөөд эдгээр үндэслэл нь хүүхдээс бус, харин эцэг, эх, асран хамгаалагч, харгалзан дэмжигчийн үйлдэл, эсхүл эс үйлдэхүйгээс шалтгаалах шинжтэй байна. Гэтэл мөн зүйлийн 21.3-т хүүхдийн мөнгөн дэмжлэг олгохыг түдгэлзүүлсэн үндэслэл арилсан тохиолдолд холбогдох дүгнэлт, шийдвэрийг үндэслэн түдгэлзүүлсэн хугацаанаас хойш тооцож үргэлжлүүлэн олгохоор тусгасан нь хүүхэд бүр хүүхдийн мөнгөн дэмжлэг авах хуульд заасан зорилго, баталгааг өөрөөс нь үл хамаарах шалтгаанаар тасалдуулах, улмаар түдгэлзүүлсэн хугацаанд олгогдоогүй дэмжлэгийг нөхөж авах боломжгүй нөхцөл бүрдүүлэхээр байна. Иймд хүүхдийн эрх, ашиг сонирхлыг нэн тэргүүнд хамгаалах зарчимд нийцүүлэн, түдгэлзүүлсэн хугацаанд олгогдоогүй хүүхдийн мөнгөн дэмжлэгийг нөхөн олгох, эсхүл хүүхдийг хохироохгүй байх илүү тодорхой, шударга механизмыг хуулийн төсөлд тусган, уг зохицуулалтыг боловсронгуй болгох;
	Саналыг тусгасан. 
Хуулийн төслийн 21.3 дахь хэсэгт “нөхөн” гэж нэмсэн.


	
	Хуулийн төслийн 14 дүгээр зүйлийн 14.1-д хүүхэд, эх, эцэгт олгох мөнгөн дэмжлэг (цаашид “мөнгөн дэмжлэг” гэх)-ийн төрлийг хүүхдийн мөнгөн дэмжлэг, жирэмсэн эхийн мөнгөн дэмжлэг, хүүхэд асарсны мөнгөн дэмжлэг, ихэр хүүхдийн мөнгөн дэмжлэг, олон хүүхэд төрүүлж, өсгөсөн эхэд олгох мөнгөн урамшуулал гэж тодорхойлсон бөгөөд хуулийн төслийн 24 дүгээр зүйлийн 24.1-д эдгээр мөнгөн дэмжлэг бүрмөсөн зогсох нэгдсэн үндэслэлийг тусгасан нь хэрэгжилтийн явцад дэмжлэг тус бүрийн зорилго, нөхцөлтэй үл хамаарах шалтгаанаар мөнгөн дэмжлэг зогсох эрсдэл үүсгэхээр байна. Тухайлбал, хуулийн төслийн 22 дугаар зүйлийн 22.1.5-д хүүхэд асарсны мөнгөн дэмжлэг авч байсан эх, эсхүл эцэг ажилд орсон тохиолдолд, хуулийн төслийн 14 дүгээр зүйлийн 14.1-д заасан бусад бүх төрлийн мөнгөн дэмжлэг, үүнд хүүхдийн мөнгөн дэмжлэг, ихэр хүүхдийн мөнгөн дэмжлэг зэрэг нь тухайн үндэслэлтэй шууд хамааралгүй атлаа зогсохоор зохицуулагдсан нь дэмжлэгийн төрөл тус бүрийн зорилго, нөхцөл, онцлогийг харгалзаагүй байна. Иймд мөнгөн дэмжлэгийн төрөл тус бүрд дэмжлэг олгохыг зогсоох үндэслэлийг тусад нь тодорхой тусгаж, харилцан хамааралгүй шалтгаанаар бусад дэмжлэг зогсохоос сэргийлэх байдлаар уг зохицуулалтыг боловсронгуй болгох;
	Саналыг тусгасан. 
Хуулийн төслийн 22 дугаар зүйлд мөнгөн дэмжлэгийг зогсоох тус бүрийн нөхцөлийг тусгасан. 


	
	Хуулийн төслийн 27 дугаар зүйлийн 27.2.3-т Засаг дарга холбогдох хүсэлтийг харгалзан иргэнд газар өмчлөх, эзэмших, ашиглах эрх олгох, орон байртай болгох, иргэнийг малжуулах, ажлын байртай болгох, үйлдвэрлэл, үйлчилгээ эрхлэхэд нь дэмжлэг үзүүлэх арга хэмжээ авахаар тусгасан байна. Гэвч энэхүү зохицуулалтад ямар нөхцөлд, ямар шалгуур, үндэслэл, арга, журмаар дээрх дэмжлэгийг үзүүлэх талаар тодорхой тусгаагүй нь хэрэгжилтийн явцад эрх зүйн тодорхой бус байдал, улмаар ялгамжгүй болон үзэмжээр шийдвэр гаргах нөхцөл бүрдүүлэхээр байна. Иймд дээрх дэмжлэг үзүүлэх шалгуур, үндэслэл, хэрэгжүүлэх арга, журам, хариуцсан байгууллага зэргийг хуулийн төсөлд тодорхой, ойлгомжтой тусгах;
	Саналыг хэсэгчлэн тусгав.

      Ирүүлсэн саналын дагуу иргэнд газар өмчлөх, эзэмших, ашиглах эрх олгох харилцааг хуулийн төслөөс хассан. 
      Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн 58-63 дугаар зүйлд бүх шатны засаг даргын бүрэн эрхийг заасан бөгөөд энэ эрхийхээ дагуу гэр бүлд дэмжлэг үзүүлэх үйл ажиллагааны хүрээг тодруулан заасан тул бусад зохицуулалтыг өөрчлөх шаардлагагүй болно.

	
	Хуулийн төсөлд олон төрлийн дэмжлэг, үйлчилгээний талаар тусгасан боловч эдгээрийг хэрэгжүүлэхтэй холбоотой удирдлага, зохион байгуулалт, хяналт-шинжилгээ, үнэлгээ, тайлагнал, ил тод байдлыг хангах болон хариуцлага тооцох зохицуулалтыг нарийвчлан тусгаагүй байна. Энэ нь уг дэмжлэг, үйлчилгээнд зарцуулах төсөв, хөрөнгийг үр ашиггүй зарцуулах, хэрэгжилтэд тавих хяналт сулрах, улмаар гэр бүлийн хөгжлийг дэмжих хуулийн төслийн үндсэн зорилгодоо хүрэхгүй байх эрсдэл үүсгэхээр байна. Иймд дээрх дэмжлэг, үйлчилгээний удирдлага, хяналт-шинжилгээ, тайлагнал, ил тод байдал, хариуцлагын тогтолцоог тодорхой, цогц байдлаар хуулийн төсөлд тусгах нь зүйтэй.
	Саналыг бүрэн тусгав.
Хуулийн төслийн 32 болон 33 дугаар зүйлд саналыг тусгав.

	
	Хувь хүний орлогын албан татварын тухай хуульд нэмэлт оруулах тухай хуулийн төсөлд албан татварын хөнгөлөлт, чөлөөлөлт олгох тохиолдлыг нэмэхээр тусгасан нь Татварын ерөнхий хуулийн 4 дүгээр зүйлийн 4.2-т татварыг хөнгөлөх, чөлөөлөх, татварын хувь, хэмжээ болон татварын суурийг бууруулахтай холбогдсон хуулийн төслийг тухайн жилийн төсвийн тухай хуулийн төсөлтэй хамт боловсруулна гэж заасантай нийцэхгүй байна. Иймд уг хуулийн төслийг Татварын ерөнхий хуулийн дээрх шаардлагад нийцүүлэн, улсын төсөвт үзүүлэх нөлөөллийн тооцооллын хамт тухайн жилийн төсвийн тухай хуулийн төсөлтэй уялдуулж боловсруулах;
	Саналыг бүрэн тусгав.

Гэр бүлийн хөгжлийг дэмжих тухай хуулийн төслийн  хуулийн төслийн 4 дүгээр зүйлийн 4.1.4-т заасан “татвар” гэсэн үгийг, 6 дугаар зүйлийн 6.1.2, 8 дугаар зүйл, 31 дүгээр зүйлийн 31.5 дахь хэсэгт тус тус гэр бүлд татварын хөнгөлөлт, чөлөөлөлт эдлүүлэх, татварыг буцаан олгох талаар зохицуулалт тусгасныг хассан.


	
	Нийгмийн халамжийн хүрээнд олгож байгаа халамжийн төрлүүдийг хуулийн төсөлд дэмжлэг хэлбэрээр тусгаж байгаатай холбогдуулан Эх, эцэг, олон хүүхэдтэй өрх толгойлсон эх, эцэгт тэтгэмж олгох тухай хууль болон Олон хүүхэд төрүүлж өгсөн эхийг урамшуулах тухай хуулийг хүчингүй болсонд тооцох тухай, Нийгмийн халамжийн тухай хуульд өөрчлөлт оруулах тухай хуулийн төслийг боловсруулсан байх бөгөөд эдгээр хуулийн төсөлд дагаж мөрдөх хугацааг Гэр бүлийн хөгжлийг дэмжих тухай хууль хүчин төгөлдөр болсон өдөр байхаар тусгажээ. Гэр бүлийн хөгжлийг дэмжих тухай хуулийн төсөлд хууль хүчин төгөлдөр болох тусгайлсан хугацаа, дагаж мөрдөх журмыг тодорхой тусгаагүй байх тул мөнгөн дэмжлэгийн хүсэлт гаргасан этгээдийн хүсэлтийг шийдвэрлэх боломжтой байдлыг харгалзан, түүнчлэн хуулийн төсөлд гэр бүлийн хөгжлийг дэмжих хүрээнд төрөл бүрийн үйлчилгээ үзүүлэхээр тусгасан тул эдгээр үйл ажиллагааны бэлэн байдлыг хангах хүрээнд хуулийн төсөл батлагдсантай холбогдуулан авах арга хэмжээний талаарх Улсын Их Хурлын тогтоолын төсөл боловсруулсны үндсэн дээр хууль хүчин төгөлдөр болох, дагаж мөрдөх хугацааг тодорхойлж, тусгах нь зүйтэй.
	Саналыг тусгасан. 

Хууль тогтоомжийн тухай хуулийн 27 дугаар зүйлд заасны дагуу Гэр бүлийн хөгжлийг дэмжих тухай хуулийг дагаж мөрдөх журмын тухай хуулийн төслийг боловсруулсан.

	Байгаль орчин, уур амьсгалын өөрчлөлтийн яам
Б.Батбаатар
2025.11.04 №01/5703
	1.Хуулийн төслийн 10 дугаар зүйлд иргэн, гэр бүл, олон нийт рүү чиглэсэн гэр бүлийн боловсролыг дэмжих 8 төрлийн сургалт, нөлөөллийн үйл ажиллагааг тусгасан байна.
Хуулийн хэрэгжилт болон “Гэр бүлийн боловсролыг дэмжих” эдгээр үйл ажиллагааны хэрэгжилтийг тухай бүр үнэлж, дүгнэх, шаардлагатай арга хэмжээг авч хэрэгжүүлэх давтаж болон хамрах хүрээ зэргийг тодорхойлох зорилгоор “Гэр бүлийн боловсролын үндэсний хөтөлбөр”-ийг хэрэгжүүлэх тухай холбогдох заалт нэмэх саналтай байна.
	     Монгол Улсын Их хурлын 2020 оны 45 дугаар тогтоолыг хэрэгжүүлэх зорилгоор Хөгжлийн бодлого, төлөвлөлт, түүний удирдлагын тухай хуулийн 9.3.6 дахь хэсэгт заасныг үндэслэн  Засгийн газрын 2021 оны “Тогтоол хүчингүй болсонд тооцох тухай” 314 дүгээр тогтоолоор 62 ширхэг бодлого, үндэсний хөтөлбөрийг хүчингүй болгосон.
Хуулийн төслийг Хөгжлийн бодлого, төлөвлөлт, түүний удирдлагын тухай хуулийн 6 дугаар зүйлд нийцүүлэн боловсруулсан. “Гэр бүлийн боловсролын үндэсний хөтөлбөр”-ийг батлах, хэрэгжүүлэхээр тусгах боломжгүй.
Гэр бүлийн боловсролыг дэмжих хөтөлбөрийг холбогдох төсвийн ерөнхийлөн захирагч хэрэгжүүлнэ.

	
	2.Гэр бүлийн үйлчилгээний цахим мэдээллийн системийг гэр бүлийн хөгжлийн асуудал эрхэлсэн төрийн захиргааны байгууллагын дэргэд ажиллуулахаар тус хуулийн төслийн 30 дугаар зүйлд тусгасан байх ба үйлчилгээний төрлүүдийг тусгайлан заасан байна.
Уг системд гэр бүлийн хүчирхийллээс урьдчилан сэргийлэх зорилгоор гэр бүлийн хүчирхийллийн дуудлага мэдээлэл өгөх бүрт бүртгэгдэх “Гэр бүлийн эрсдэлийн түвшин”-г тодорхойлдог байхаар зохицуулалт тусгаж, эрсдэлийн түвшингээс хамаарч чиг үүргийн байгууллагууд холбогдох арга хэмжээг авч хэрэгжүүлэхээр зохицуулсан байна.
Дээрх асуудлыг хэрэгжүүлэхийн тулд “Гэр бүлийн хөгжлийг дэмжих тухай” анхдагч хуулийг шинээр батлахгүйгээр, одоо мөрдөгдөж байгаа “Гэр бүлийн тухай хууль”-д нэмэлт, өөрчлөлт оруулах замаар шийдвэрлэх боломжтой гэсэн саналтай байна. Үндэслэл нь:
2.1.“Гэр бүлийн тухай хууль”-д гэр бүлийн боловсрол, хамгаалал, халамжийн харилцааг зохицуулах эрх зүйн орчин аль хэдийн бүрдсэн тул тус асуудлыг шинэ хуулиар бус, нэмэлт, өөрчлөлтөөр нарийвчлан тусгах боломжтой;
2.2.Санал болгож буй зохицуулалтууд нь хууль зүйн шинэ зохицуулалт бус, харин бодлого, хөтөлбөр, мэдээллийн системийн хэрэгжилтийн механизмыг тодорхойлох шинжтэй асуудал байна;
2.3.Шинэ анхдагч хууль батлах нь “Гэр бүлийн тухай хууль”, “Гэр бүлийн хүчирхийлэлтэй тэмцэх тухай хууль”, “Хүүхдийн эрхийн тухай хууль” зэрэгтэй зохицуулалтын давхардал, зөрчил, уялдаагүй байдал үүсгэх эрсдэлтэй байна.
Иймд хууль тогтоомжийн нэгдмэл, уялдаа бүхий байдлыг хангах үүднээс холбогдох хуульд нэмэлт, өөрчлөлт замаар асуудлыг шийдвэрлэх нь зүйтэй гэж үзэж байх тул дээрх саналуудыг харгалзан үзэхийг хүсье.
	
Хуулийн төсөлд “гэр бүлийн хүчирхийллийн дуудлага мэдээлэл өгөх бүрт бүртгэгдэх “Гэр бүлийн эрсдэлийн түвшин”-г тодорхойлдог байхаар зохицуулалт тусгаж, эрсдэлийн түвшингээс хамаарч чиг үүргийн байгууллагууд холбогдох арга хэмжээг авч хэрэгжүүлэхээр зохицуулсан байна” гэж санал ирүүлжээ. Энэ нь хуулийн төсөлд тусгагдаагүй.
Харин хуулийн төсөлд үйлчилгээний хэлбэрийг дараах байдлаар тусгасан. Үүнд:
1.гэр бүлийн цахим бүртгэлд үндэслэн төрийн үйлчилгээг урьдчилан тодорхойлж, мэдэгдэх;
2.төрийн үйлчилгээ авах хүсэлтийг хүлээн авах, шийдвэрлэх;
3.гэр бүлд хэрэгцээтэй мэдээлэл, зөвлөгөөг хүртээмжтэйгээр хүргэх;
4.иргэн, гэр бүл, олон нийтэд чиглэсэн гэр бүлийн боловсрол олгох сургалт, нөлөөллийн  зөвлөгөө, мэдээллээр хангах;
5.хууль тогтоомжид заасан бусад.

Гэр бүлийн хөгжлийг дэмжих тухай анхдагч хуулийн төслийн зорилго нь  гэр бүлд ээлтэй орчин бүрдүүлэх, ажил, амьдралын тэнцвэрийг хангах, гэр бүлийг дэмжих үйл ажиллагаа, хүүхэд, эх, эцэгт олгох мөнгөн дэмжлэг, гэр бүлийн хөгжлийг дэмжих юм.
Иймд тус зорилт нь Гэр бүлийн тухай болон Гэр бүлийн хүчирхийлэлтэй тэмцэх тухай хуулийн зорилттой давхцаж болохгүй юм.

	Боловсролын яам 
П.Наранбаяр

2025.11.14 №01/5798
	9.1.1.сургуулийн өмнөх болон бага боловсролд хамрагдаж байгаа хүүхэдтэй ажилтанд хүүхэд харах үйлчилгээ, цэцэрлэг, сургуульд хүүхдээ хүргэж өгөх, авахад нь зориулж, ажилтны цалин хөлсийг нь бууруулахгүйгээр ажлын цагийг 2 хүртэлх цагаар богиносгох; гэснийг 
9.1.1.сургуулийн өмнөх болон бага боловсролд хамрагдаж байгаа хүүхэдтэй эцэг, эхийн аль нэгд хүүхэд харах үйлчилгээ, цэцэрлэг, сургуульд хүүхдээ хүргэж өгөх, авахад нь зориулж, ажилтны цалин хөлсийг нь бууруулахгүйгээр ажлын цагийг 2 хүртэлх цагаар богиносгох;
	Саналыг дараах байдлаар тусгав.

9.1.1.сургуулийн өмнөх болон бага боловсролд хамрагдаж байгаа хүүхэдтэй өрхийн эцэг, эх, асран хамгаалагчийн аль нэгд хүүхэд харах үйлчилгээ, цэцэрлэг, сургуульд хүүхдээ хүргэж өгөх, авахад нь зориулж, ажилтны цалин хөлсийг нь бууруулахгүйгээр ажлын цагийг 2 хүртэлх цагаар богиносгох;

	
	9.1.2.гэр бүлийн ахмад настан, хөгжлийн бэрхшээлтэй хүнийг асарч байгаа ажилтныг жилд нэг удаа 3 хүртэлх сарын хугацаанд долоо хоногийн 1 өдөр гэрээсээ, зайнаас ажиллуулах; гэснийг
9.1.2.гэр бүлийн ахмад настан, хөгжлийн бэрхшээлтэй хүний асран хамгаалагчаар тогтоогдсон ажилтныг жилд нэг удаа 3 хүртэлх сарын хугацаанд долоо хоногийн 1 өдөр гэрээсээ, зайнаас ажиллуулах;
	   Асран хамгаалах, харгалзан дэмжих гэдэгт насны болон эрүүл мэнд, амьдралын нөхцөл байдлын хувьд эрхийн тусгай хамгаалалт зайлшгүй шаардлагатай байгаа иргэнд төрийн эрх бүхий байгууллагын шийдвэрээр асран хамгаалагч, харгалзан дэмжигчийг тогтоож, эрхийг нь хамгаалж байгаа үйл ажиллагааг ойлгоно. Асран хамгаалалтад: бага насны /14 нас хүрээгүй/ бүтэн өнчин хүүхэд; эцэг, эх нь хоёулаа иргэний эрх зүйн эрхийн чадамжгүй буюу хязгаарлагдмал чадамжтай гэж тооцогдсон болон эцэг, эх байх эрхээ хягаарлуулсан, хасуулсан хүний бага насны хүүхэд; эцэг, эх хоёулаа удаан хугацаагаар эмнэлэгт эмчлүүлж байгаа, хорих газар ял эдэлж байгаа зэрэг шалтгааны улмаас хүүхдээ биечлэн тэжээн тэтгэх, асран халамжлах бололцоогүй хүний бага насны хүүхэд. /Хүүхдийн ээж, аав хоёул 6 сараас дээш хугацаагаар эмнэлэгт эмчлүүлэх тухай эмч нарын зөвлөлгөөний шийдвэр гарсан байвал удаан хугацаагаар эмчлүүлж байгаа гэж үздэг байна/ сэтгэцийн өвчний улмаас шүүхээс иргэний эрхийн бүрэн чадамжгүй гэж тооцогдсон хүн зэрэг багтана./Гэр бүлийн тухай хуулийн 63 дугаар зүйл/

Нийгмийн халамжийн тухай хуулийн 13.2.Асаргааны тэтгэмжийг дараах иргэнд олгоно”: 13.2.4.эмнэлгийн хяналтад байдаг, байнгын асаргаа шаардлагатай ахмад настан болон хөгжлийн бэрхшээлтэй хүүхэд ба иргэнийг асарч байгаа гэж заасан. Засгийн газрын 2021 оны 362 дугаар тогтоолоор баталсан Нийгмийн халамжийн тэтгэвэр, тэтгэмжийн хугацаа, олгох журмын 5.5.Асаргааны тэтгэмжийг хөдөлмөрийн насны иргэн, ахмад настан болон Иргэний хуулийн 15.2-т заасны дагуу шүүхээс бүрэн чадамжтай гэж тооцсон     16-аас дээш насны иргэнд олгож болно гэж заасан учир саналыг тусгах боломжгүй болно.

	Зам, тээврийн хөгжлийн яам
Б.Дэлгэрсайхан

2025.10.14 №01/4727
	1.Хуулийн төслийн 8 дугаар зүйлийн 8.1.1-д заасан “... хөдөлмөр эрхлэлтийн орлогыг албан татвараас чөлөөлөх”, 8.1.2-д заасан татварын хөнгөлөлт, буцаан олголтыг 4 ба түүнээс дээш хүүхэдтэй гэж заасан агуулга нь Монгол Улсын Үндсэн хуульд заасан хүн бүр хуулийн өмнө эрх тэгш байна” гэсэн зарчимтай нийцэхгүй байх тул тус заалтад хүүхэдтэй айл өрх бүрт хүүхдийн тооноос хамааран татварын хөнгөлөлт, урамшууллыг ялгамжтай байдлаар эдлүүлэхээр зохицуулах;
	 Гэр бүлд татварын хөнгөлөлт, чөлөөлөлт эдлүүлэх, татварыг буцаан олгох талаар зохицуулалтыг Санхүү, төсвийн асуудал эрхэлсэн төрийн захиргааны төв байгууллагын саналаар бүрэн хассан.
 Гэр бүлийн хөгжлийг дэмжих тухай хуулийн төслийн  хуулийн төслийн 4 дүгээр зүйлийн 4.1.4-т заасан “татвар” гэсэн үгийг, 6 дугаар зүйлийн 6.1.2, 8 дугаар зүйл, 31 дүгээр зүйлийн 31.5 дахь хэсэгт тус тус гэр бүлд татварын хөнгөлөлт, чөлөөлөлт эдлүүлэх, татварыг буцаан олгох талаар зохицуулалт тусгасныг хассан.

	
	2.Хуулийн төслийн 9 дүгээр зүйлийн 9.1.3-т “...ээлжийн нэмэгдэл амралтын хугацааг ажлын 2 өдрөөр нэмэгдүүлж олгох” гэсэн нь Хөдөлмөрийн тухай хуулийн 99 дүгээр зүйлд заасан ээлжийн амралт, түүний хугацаа гэх агуулгатай зөрчилдөж байх тул тус хуульд нэмэлт оруулах замаар зохицуулалтыг тусгах;
	Хөдөлмөрийн тухай хуульд заасан ажлын цагийн уян хатан зохицуулалттай нийцүүлэн онцгой тохиолдолд зарим ажилтны ажил амьдралын тэнцвэрийг хангах зорилгоор уг зохицуулалтыг тусгасан. 

	
	3.Хуулийн төслийн 15 дугаар зүйлийн 15.1-д "Хүүхдийн мөнгөн дэмжлэгийг Монгол Улсын харьяат хүүхдэд төрснөөс хойш 18 нас хүртэлх хугацаанд сар бүр олгоно” гэж заасан боловч хуулийн төслийн 3 дугаар зүйлийн 3.1-д “...Монгол Улсад хууль ёсоор оршин сууж байгаа гадаадын иргэн, харьяалалгүй хүн, тэдгээрийн гэр бүл энэ хуулийн үйлчлэлд хамаарна” гэсэн агуулгатай зөрчилдөж байгааг анхаарах
	Саналыг бүрэн тусгалаа. Хуулийн төслийн 3.2-д  Энэ хуулийн 3 дугаар бүлэгт заасан мөнгөн дэмжлэгт шалгуур, нөхцөлийг хангасан Монгол Улсын иргэн болон Монгол Улстай нийгмийн хамгааллын салбарт хамтран ажиллах олон улсын гэрээтэй улсын Монгол Улсад хууль ёсоор оршин суудаг гадаадын иргэн, харьяалалгүй хүн хамаарна гэж нэмсэн.

	
	4.Хуулийн төслийн 30 дугаар зүйлийн 30.1-д “Гэр бүлийн үйлчилгээний цахим мэдээллийн систем...” гэх/-ийг гэр бүлийн асуудал эрхэлсэн төрийн захиргааны байгууллагын дэргэд ажиллуулна” гэж тусдаа цахим систем байхаар заасныг e-mongolia
цахим форталаар дамжуулан мэдээллийг ашиглах боломжтой байдлаар хөгжүүлэхэд анхаарах.
	Саналыг хүлээн авсан. E-mongolia цахим форталаар дамжуулан мэдээллийг ашиглах боломжтой байдлаар хөгжүүлж байгаа.
 

	Аж үйлдвэр, эрдэс баялгийн яам Г.Дамдинням

2025.10.16 01/2999
	1.Хуулийн төслийн 15 дугаар зүйлийн 15.1-т “Хүүхдийн мөнгөн дэмжлэгийг Монгол Улсын харьяат хүүхдэд төрснөөс хойш 18 нас хүртэлх хугацаанд сар бүр олгоно” гэж заасан нь Хүүхдийн эрхийн тухай хуулийн 3 дугаар зүйлийн 3-т заасантай нийцэж буй эсэхийг анхаарах;
	Саналыг бүрэн тусгалаа. Хуулийн төслийн 3.2-д  Энэ хуулийн 3 дугаар бүлэгт заасан мөнгөн дэмжлэгт шалгуур, нөхцөлийг хангасан Монгол Улсын иргэн болон Монгол Улстай нийгмийн хамгааллын салбарт хамтран ажиллах олон улсын гэрээтэй улсын Монгол Улсад хууль ёсоор оршин суудаг гадаадын иргэн, харьяалалгүй хүн хамаарна гэж нэмсэн.

	
	Дагалдах хуулийн төслөөр боловсруулсан Хөдөлмөрийн тухай хуульд
нэмэлт, өөрчлөлт оруулах тухай хуулийн төслийн 97 дугаар зүйлийн 97.2-т оруулах
нэмэлтийг өмнө нь хуулийн төсөл хэлбэрээр боловсруулж санал авч байсан тул
давхардаж байгааг анхаарах.
	Хуулийн заалт давхардаагүй болно.

	Цахим хөгжил, инновац, харилцаа холбооны яам Э.Батшугар
2025.10.16 01/2381
	Гэр бүлийн хөгжлийг дэмжих тухай анхдагч хуулийн төсөлтэй танилцлаа.
Хуулийн төсөлд тусгайлан өгөх саналгүй болно.
	Дэмжсэн.

	Эрүүл мэндийн яам 
Ж.Чинбүрэн

2025.11.07 1a/5345
	[bookmark: _Hlk222925312]Хуулийн төслийн 11 дүгээр зүйлийн 11.1.1-д “гэр бүлд зориулсан эрүүл мэндийн тусламж, үйлчилгээний даатгалын багц нэвтрүүлж, хэрэгжүүлэх” гэж тусгажээ. Эрүүл мэндийн даатгалын тухай хуулийн 9 дүгээр зүйлд Даатгуулагчид үзүүлэх эрүүл мэндийн тусламж, үйлчилгээний багцыг:
- хэвтүүлэн эмчлэх тусламж, үйлчилгээ;
- амбулаторийн үзлэг, хяналт, оношилгоо, шинжилгээ, эмчилгээ;
- өдрийн эмчилгээ, үйлчилгээ гэж тусгасан.
Эдгээр тусламж, үйлчилгээний багц бүрд хамаарах оношийн хамааралтай бүлгийн жагсаалтыг ЭМДҮЗ-өөс тогтоодог ба 700 оношийн хамааралтай бүлгийг баталсан байна. Иймд иргэн бүр өөрт тохирох нарийвчилсан оношийн дагуу даатгалын тусламж, үйлчилгээ авах боломжтой тул “Гэр бүлд зориулсан эрүүл мэндийн даатгалын багц” шаардлагагүй гэж үзэж байна.
	Саналыг хүлээн авч хуулийн төслийн 11 дүгээр зүйлийн 11.1.1 дэх заалтыг хуулийн төслөөс хассан.

	
	[bookmark: _Hlk213837308]Төслийн 11.1.3.эрт илрүүлэгт гэр бүлээр нь хамруулах гэсэн заалтыг “Үндэсний хэмжээнд зохион байгуулагдаж байгаа хүүхэд болон насанд хүрэгчдийн урьдчилан сэргийлэх эрт, илрүүлэг, үзлэг оношилгоо, шинжилгээнд товлолын дагуу хамруулах” хэмээн өөрчлөн найруулах;
	Саналыг бүрэн тусгав.

	
	[bookmark: _Hlk213837393]Төслийн 11.1.4.өсвөр үе, залуучуудад нөхөн үржихүйн эрүүл мэндийн тусламж, үйлчилгээг үзүүлэх гэсэн заалтыг “Өсвөр үе, оюутан, суралцагчдын дунд нөхөн үржихүйн эрүүл мэндийн зөв дадал, зан үйлийг хэвшүүлэх, гэр бүл төлөвлөлтийн тусламж, үйлчилгээг үзүүлэх” хэмээн өөрчлөн найруулах;
	Саналыг  бүрэн тусгав.

	
	Төслийн 11.1.5.бага насны хүүхэд, ахмад настан, хөгжлийн бэрхшээлтэй хүнтэй гэр бүлд эрүүл мэндийн шаардлагатай тусламж, үйлчилгээг үзүүлэх гэсэн заалтыг “Бага насны хүүхэд, ахмад настан, хөгжлийн бэрхшээлтэй хүнтэй гэр бүлд эрүүл мэндийн шаардлагатай тусламж, үйлчилгээг харьяалал харгалзахгүй үзүүлэх” хэмээн өөрчлөн найруулах;
	Саналыг  бүрэн тусгав.

	
	Төслийн 11.1.6.сэтгэцийн эрүүл мэндийн тулгамдсан асуудалтай хүнд сэтгэлзүйн зөвлөгөө, тусламж, үйлчилгээ үзүүлэх гэсэн заалтыг “Бүсийн оношилгоо, эмчилгээний төв, аймгийн нэгдсэн эмнэлэг, дүүргийн эрүүл мэндийн төвүүдэд байгаа сэтгэлзүйчдээр дамжуулан гэр бүлийн сэтгэлзүйн тусламж, үйлчилгээг тусгайлан үзүүлэх” хэмээн өөрчлөн найруулах;
	[bookmark: _Hlk213837614]“сэтгэцийн эрүүл мэндийн тулгамдсан асуудалтай хүнд бүсийн оношилгоо, эмчилгээний төв, аймгийн нэгдсэн эмнэлэг, дүүргийн эрүүл мэндийн төвүүдэд байгаа сэтгэлзүйчдээр дамжуулан гэр бүлийн сэтгэлзүйн тусламж, үйлчилгээг тусгайлан үзүүлэх” гэж өөрчлөн тусгалаа.

	
	Төслийн 11.1.7.согтуурах, мансуурах донтой болон дэлгэцэд донтох өвчтэй хүнд шаардлагатай тусламж, үйлчилгээг үзүүлэх гэсэн заалтыг “Архидан согтуурах, тамхидалт, мансуурах донтой болон дэлгэцийн хамааралтай
хүүхэд, насанд хүрэгчдэд шаардлагатай тусламж, үйлчилгээг Бүсийн оношилгоо, эмчилгээний төв, аймгийн нэгдсэн эмнэлэг, дүүргийн эрүүл мэндийн төвүүд, Шүүхийн шийдвэр гүйцэтгэх ерөнхий газрын харьяа баривчлах төвүүдэд үзүүлэх” хэмээн өөрчлөн найруулах;
	Саналыг  бүрэн тусгав.

	
	Төсөлд 11.1.8 дахь заалт болгон “Жирэмсэн эх, 5 хүртэл насны хүүхдэд өгөх олон найрлагат бичил тэжээл, амин дэм, хоол тэжээлийн багц гарган сурталчлан таниулж, түгээх” хэмээн нэмж оруулах;
	Багцыг хэн гаргаж, хаанаас санхүүжүүлж, ямар арга замаар түгээх нь тодорхой биш учир хуулийн төсөлд тусгаагүй болно.

	
	Төсөлд 11.1.9 дэх заалт болгон “Хөгжлийн бэрхшээлтэй гэр бүлд гэр бүл төлөвлөлт, нөхөн үржихүйн эрүүл мэндийн тусламж, үйлчилгээг нэн тэргүүнд хүргэх” хэмээн нэмж оруулах;
	Саналыг  бүрэн тусгав.

	
	[bookmark: _Hlk213838380]Төсөлд 11.1.10 дахь заалт болгон “Үргүйдэлтэй гэр бүлд эрүүл мэндийн тусламж, үйлчилгээг ойртуулж, нийгэм, сэтгэлзүйн дэмжлэг үзүүлэх” хэмээн нэмж оруулах;
	Саналыг  бүрэн тусгав.

	
	Төсөлд 11.1.11 дэх заалт болгон “Гэр бүлийг идэвхтэй дасгал хөдөлгөөнөөр хичээллэх багцыг бий болгож эрүүл мэндийн даатгалын сантай уялдуулах” хэмээн нэмж оруулах;
	Хуулийн төслийн 11 дүгээр зүйлийн 11.1.1-дэх багцад орох боломжтой гэж үзэж саналыг тусгаагүй болно.

	Эдийн засаг, хөгжлийн яам Н.Учрал

2025.10.30 №01/2963



	Хуулийн төсөл нь гэр бүлийн хөгжлийг нийгмийн бодлогын төвд авч үзэж, орон сууц, татвар, ажил, амьдралын тэнцвэр, нийгмийн халамжийн бодлогыг уялдуулах чиглэлд ахиц гаргасан боловч зарим заалт нь бусад хууль тогтоомжтой (Нийгмийн халамжийн тухай, Хүүхдийн эрхийн тухай, Хөдөлмөрийн тухай) давхцах эрсдэлтэй тул холбогдох хууль, бодлогын баримт бичгүүдтэй нийцлийг хянаж, давхардлыг арилгах; 
	Нийцлийг хянасан. Одоогийн мөрдөж байгаа Нийгмийн халамжийн хуулийн зарим заалтууд  тухайлбал, хүүхдийн мөнгөн тэтгэмжийн зохицуулалт нийгмийн халамжийн зорилтот бүлэгт бус нийтлэг мөнгөн тэтгэмж учраас хуулийн төсөлд оруулж, ГБДТХ-ийг дагалдан батлах хуулийн төсөлд Нийгмийн халамжийн хуулиас хасан өөрчилж байна. Мөн адил Хүүхдийн эрхийн тухай болон бусад хуулийн давхардал байхгүй болно. 

	
	Хуулийн төсөлд заасан мөнгөн дэмжлэг, татварын хөнгөлөлт, ипотекийн батлан даалт зэрэг арга хэмжээнүүд улсын төсөвт нэмэлт дарамт үүсгэх магадлалтай тул эдийн засгийн нөлөөллийн үнэлгээ хийх, “Гэр бүлийн хөгжлийн сан” байгуулах боломжийг болон олон улсын сайн туршлага судлах; 
	Одоогийн мөрдөж байгаа Засгийн гаүрын тусгай сангийн тухай хуулиар ..... сан батлагдсан. Нэмэлт сан байгуулахыг хориглосон.

	
	Хуулийн төслийн 23 дугаар зүйл. Төрийн захиргааны төв байгууллагын бүрэн эрх “23.2. Гэр бүлийн хөгжлийн бодлогын хэрэгжилтийн уялдааг хангах, салбар дундын зохицуулалтыг хэрэгжүүлэх зорилгоор Засгийн газрын дэргэд “Гэр бүлийн хөгжлийн бодлогын зөвлөл” байгуулна. Зөвлөл нь холбогдох яам, агентлаг, орон нутгийн төлөөлөл, иргэний нийгмийн байгууллагын оролцоотой байна.” гэж нэмэх; 
	Аливаа зөвлөлдөх хороо, зөвлөлийг нэмж байгуулах, санхүүжүүлэх нь оновчтой бус шийдэл юм. 

	
	Шинэ дэмжлэгийн төрлүүд одоогийн “Хүүхдийн мөнгө”-ний системтэй уялдахгүй байгаа нь давхардал үүсгэж болзошгүй тул хүүхдийн мөнгөн дэмжлэгийн бодлогыг нэг мөр болгон уялдуулах, дэмжлэг үзүүлэх зорилтот бүлгийг тодорхой болгох; 
	Монгол Улс одоогийн мөрдөгдөж байгаа Нийгмийн халамжийн тухай хуулийн дагуу 0-18 хүртэлх насны бүх хүүхдэд хүүхдийн мөнгөн тэтгэмжийг олгож байгаа. Энэ мөнгөн тэтгэмжийн зохицуулалт ямар нэгэн өөрчлөлтгүйгээр  ГБДТХ-ийн төсөлд тусгагдсан. Шинээр мөнгөн дэмжлэг тусгагдаагүй болно.

	
	Санхүүгийн эх үүсвэр болон төсвийн зардлын тооцоог нарийвчлан үе шаттайгаар тооцож санхүүгийн дэмжлэгийн талаарх нийгмийн халамжийн заалтад өөрчлөлт оруулах; 
	Тооцоолол хийгдсэн. Нийгмийн халамжийн хуулийн заалтад даган гарах хуулийн дагуу өөрчлөлт оруулж байгаа.

	
	Хөдөлмөрийн тухай хууль болон Нийгмийн халамжийн тухай хуультай давхардсан эсвэл зөрчилдсөн заалтад өөрчлөлт оруулах; 
	Хөдөлмөрийн тухай хууль болон Нийгмийн халамжийн тухай хуультай давхардсан эсвэл зөрчилдсөн заалт тусгагдаагүй болно.

	
	Хуулийн төслийн 6.1.3.”ажил, амьдралын тэнцвэрийг хангах;” гэж заасан зохицуулалтын зарим заалтыг нийгэмд үйлчлэх үр нөлөөнд үндэслэн зарим шаардлагагүй давхацсан заалтыг хасах; 
	Зарим шаардлагагүй давхацсан заалтыг хасах гэж тодорхойгүй санал ирсэн тул боломжгүй болно.

	
	Гэр боловсролыг дэмжих гэсэн заалт нь хариуцсан байгууллага тодорхойгүй, зарим заалт хэрэгжиж боломжгүй байна. Гэр бүлийн гишүүдийн дээд боловсролын түвшинг дээшлүүлэх болон гадаад хэл сурах талаарх зохицуулалт нэмэх; 
	Хуулийн төсөлд Боловсролын яамны  саналыг авсан бөгөөд хуулийн төсөлд тусгагдсан заалтууд хэрэгжих боломжтой байна. Харин гадаад хэл сургах заалт нь хүний нөөц, санхүүгийн хувьд хүндрэлтэй тул хуулийн төсөлд тусгах боломжгүй байна.

	
	Хуулийн төслийн 6 дугаар зүйлд заасан Гэр бүлийн хөгжлийг дэмжих үйл ажиллагааг хэрэгжүүлэх субъектийг тус бүр илүү нарийвчлан тодорхойлох; 
	Хуулийн төслийн 6 дугаар зүйлд заасан Гэр бүлийн хөгжлийг дэмжих үйл ажиллагааг хэрэгжүүлэх субъектийг хуулийн төслийн 7-12 дугаар бүлэгт нарийвчлан тодорхойлсон. 

	
	Гэр бүл салалт, гэр бүлээс гадуурх харилцааг бууруулах талаас хуулийн зохицуулалтыг нэмэлтээр оруулах; 
	Гэр бүл салалт, гэр бүлээс гадуурх харилцааг бууруулах хуулийн зохицуулалтыг Гэр бүлийн тухай хуулийн шинэчилсэн найруулгад туссан, энэ хуулийн төсөлд тусгах боломжгүй.

	
	Нийт хүүхдийн эрх тэгш байдал, сайн гэр бүлд өсөж хүмүүжих талаас дэмжсэн зохицуулалтыг нэмэх; 
	Хуулийн төсөл бүхэлдээ гэр бүлийн сайн сайхан, тогтвортой байдлыг бий болгох зорилгоор бичигдсэн тул  нийт хүүхдийн эрх тэгш байдал, сайн гэр бүлд өсөж хүмүүжих нөхцөл тусгагдсан.

	
	Гэр бүлийн үйлчилгээний цахим системийн мэдээлэл хамгааллын байдалтай холбоотой журмын зохицуулалтыг бий болгох; 
	Хуулийн төслийн 30 дугаар зүйлд нарийвчлан туссан тул нэмэлт журмын зохицуулалт шаардлагагүй.

	
	Хуулийн зорилтоос хэт хальсан бөгөөд тохиромжгүй зохицуулалтыг хасаж, хуулийнхаа зорилтод нийцсэн зохицуулалтыг нэмэх; 
	Хуулийн зорилтоос хэт хальсан бөгөөд тохиромжгүй зохицуулалт байхгүй болно.

	
	Халамжийн зохицуулалт хэт их оруулж өгснөөр ажлын идэвхийг бууруулах эрсдэлтэй тул гэр бүлээрээ нийгэм, эдийн засгийн өсөлтөд хэрхэн идэвхтэй оролцох болон идэвхтэй, эрүүл амьдралын хэв маягийг дэмжсэн заалтуудыг оруулах; 
	Хуулийн төсөлд Нийгмийн халамжийн зоролтот бүлэгт чиглэсэн заалт оруулаагүй бөгөөд нийтлэг гэр бүл, гэр бүл, иргэний идэвхитэй оролцоо, эрүүл амьдралын хэв маягийг дэмжсэн заалтуудыг оруулсан.

	
	Хуулийн төслийн 7 дугаар зүйл орон сууцны дэмжлэг үзүүлэх болон 8 дугаар зүйлийн татварын хөнгөлөлт, чөлөөлөлт нь бусад хууль тогтоомжтой нийцэж буй эсэх, төсөлд
тусгасан дэмжлэг, хөнгөлөлт, чөлөөлөлтийг үзүүлэх боломжтой эсэхийг холбогдох төрийн захиргааны төв байгууллагаас дахин тодруулах; 
	Санхүү, төсвийн асуудал эрхэлсэн төрийн захиргааны төв байгууллагаас санал авсан болно.

	
	Хуулийн төслийн 9.1.3-т “...амралтын хугацааг ажлын 2 өдрөөр нэмэгдүүлж олгох боломжтой эсэхийг нягтлах буюу Хөдөлмөрийн тухай хуулийн 99 дүгээр зүйлд заасан ээлжийн амралтын талаарх зохицуулалттай нийцүүлэх;
	Хуулийн төслийн 9.1.Ажил олгогч нь хөдөлмөрийн хууль тогтоомжид заасан ажилтны хөдөлмөр эрхлэлтэд уян хатан нөхцөл хэрэглэх, ажил, амьдралын тэнцвэрийг хангахад чиглэсэн дараах арга хэмжээг ажилтны төлөөлөлтэй зөвшилцөн хөдөлмөрийн дотоод хэм хэмжээндээ тусган хэрэгжүүлж болно: гэж заасан нь Хөдөлмөрийн тухай хуулийн 99 дүгээр зүйлд заасан ээлжийн амралтын талаарх зохицуулалттай нийцэж байна. Ажил олгогч ажилтны төлөөлөлтэй зөвшилцөн хөдөлмөрийн дотоод хэм хэмжээндээ тусган хэрэгжүүлэх нь нээлттэй юм.

	
	 Хуулийн төслийн 9.1.4-т заасан хүүхдийн өрөөг бий болгох боломжтой боловч хүүхэд харах үйлчилгээ ажиллуулах нь боломжгүй тул уг хэсгийг хасах; 
	 Ажил олгогч ажилтны төлөөлөлтэй зөвшилцөн, эсхүл байгууллагууд хоорондоо тохиролцон дундаа  хүүхэд харах үйлчилгээ ажиллуулах, цаашилбал ажилчдын үүхдийн цэцэрлэг байгуцлах боломжтой. Практикт ийм жишээ олон байдаг.

	
	Хуулийн төслийн 13.1-т “Нийтээр тэмдэглэх баярын болон тэмдэглэлт өдрүүдийн тухай хуулийн 4.1.1-д заасан Үндэсний их баяр наадам, Ардын хувьсгалын ойн баярын өдөр, 4.1.2-т заасан Цагаан сарын баярын өдөр долоо хоногийн амралтын өдөр тохиовол дараагийн ажлын өдөрт шилжүүлж, нийтээр амарна” гэж оруулсан байна. Мөн албан бичгийн хавсралтаар ирүүлсэн Хөдөлмөрийн тухай хуульд нэмэлт, өөрчлөлт оруулах төслийн 5/ 97 дугаар зүйлийн 97.2 дахь хэсэгт “Энэ хуулийн 97.1.2, 97.1.6 дахь заалтад заасан нийтээр амрах баярын өдрүүд долоо хоногийн бямба, ням гарагийн аль нэг өдөр, эсхүл бямба, ням гарагт дараалан тохиосон тохиолдолд дараагийн ажлын эхний нэг, эсхүл хоёр өдөр нийтээр нөхөн амарна.” гэх хэсэг, заалт нэмсэн байна. Гэр бүлийн хөгжлийг дэмжих тухай хуульд нийтээр тэмдэглэх баяр болон тэмдэглэлт өдрүүдийн зохицуулалтыг тусгалгүйгээр Хөдөлмөрийн тухай хуулийн өөрчлөлтөд уг хэсгийг буюу төслийн 13.1 дэх хэсгийг нэмж оруулах; 
	Дагалдах хуулийн төсөлд Хөдөлмөрийн тухай хуулид нэмэлт оруулахаар тусгасан.

	
	Хуулийн төслийн 13.1-т “...4.1.2 заасан...” буюу 4.1.2 дахь заалт нь 2012 оны 11 дүгээр сарын 8-ны өдрийн хуулиар хүчингүй болсонд тооцсон тул 4.1.3 гэж засах
	Саналыг тусгав.

	
	Хөдөлмөрийн тухай хуулийн 50 дугаар зүйлд “Онцгой нөхцөл бүхий гэрээ”-г оруулж буй үндэслэлийг хуулийн төслийн танилцуулгад дэлгэрэнгүй оруулах; 
	Хөдөлмөрийн тухай хуулийн 50 дугаар зүйлд “Онцгой нөхцөл бүхий гэрээ”-г оруулах заалт дагалдах хуулийн төслөөс хасагдсан тул шаардлагагүй.

	
	 Татварын хөнгөлөлт эдлүүлэх заалтын зорилтот бүлгийн хамрах хүрээг судалгаанд үндэслэн нарийвчлан тогтоох, татварын хөнгөлөлтийн тооцоо, төсвийн үр нөлөөг тодорхойлон үр нөлөөний үнэлгээнд тусгах шаардлагатай. Мөн хөнгөлөлтийн хязгаарыг тодорхойлох, нэг өрхөд олгох нийт хөнгөлөлтийн дээд хэмжээг тогтоох; 
	Саналыг тусгав.  Татварын хөнгөлөлт эдлүүлэх заалтын зорилтот бүлгийн хамрах хүрээг судалгаанд үндэслэн нарийвчлан тогтоох, татварын хөнгөлөлтийн тооцоо, төсвийн үр нөлөөг тодорхойлон үр нөлөөний үнэлгээнд тусгалаа.

	
	 Мөнгөн дэмжлэгийг бүх нийтэд биш, орлого багатай, зорилтот бүлэгт чиглүүлэх зарчим баримтлах; 
	Тус хуулийн зорилт нь хүн амын өсөлтийг дэмжих, нийтлэг гэр бүлд дэмжлэг үзүүлэх харилцааг, харин Нийгмийн халамжийн тухай хуулиар  орлого багатай, зорилтот бүлэгт чиглэсэн харилцааг зохицуулж байна.

	
	Хуулийн төслийн 7 дугаар зүйлд заасан орон сууцны дэмжлэг үзүүлэхдээ зөвхөн хүүхдийн тоогоор хязгаар тогтоох нь өрөөсгөл тул “Ипотекийн зээл”-ийн хөтөлбөрийн дундаж болон түүнээс доогуур орлоготой айл, өрх рүү чиглүүлэх зорилттой уялдуулах, шалгуур үзүүлэлтийг тодорхой оруулах; 
	Тус хуулийн зорилт нь хүн амын өсөлтийг дэмжих, нийтлэг гэр бүлд дэмжлэг үзүүлэх харилцааг, харин Нийгмийн халамжийн тухай хуулиар  орлого багатай, зорилтот бүлэгт чиглэсэн харилцааг зохицуулж байна. Хүүхдийн тоо заах нь төрөлтийг дэмжсэн арга хэмжээ болно.

	
	Үндэсний баялгийн сан, Зээлийн батлан даалтын сангийн оролцоог заасан заалтуудыг холбогдох хуулийн төсөлтэй уялдуулах, давхардал үүсэхээс сэргийлж “Ипотекийн зээлийн журам”-тай нийцүүлэх; 
	Засгийн газрын 2018 оны Орон сууцны хөнгөлөлттэй зээлийн санхүүжилтийн журам батлах тухай 369 дүгээр тогтоол, Монгол банкны ерөнхийлөгчийн 2026 оны 10 дугаар сарын 25-ны өдрийн А-295 дугаар тушаалаар баталсан Орон сууцны ипотекийн санхүүжилтийн журамтай давхардал үүсгээгүй байна.

	
	Хуулийн төслийн 7 дугаар зүйлийн 7.1.1 дэх заалтын “түүнээ” гэснийг “түүнээс” гэж засах; 
	Саналыг тусгав.

	
	 Хуулийн төслийн 15 дугаар зүйлийн 15.4 дэх заалтын “хариуцсан хариуцсан” гэснийг “хариуцсан” гэж засах; 
	Саналыг тусгав.

	
	Хуулийн төслийн 18 дугаар зүйлийн 18.1 дэх заалтад “Ихэр хүүхдэд нэг удаа мөнгөн дэмжлэг олгох бөгөөд мөнгөн дэмжлэг авах эрх хүүхэд төрснөөс хойш 4 нас хүртэл хүчинтэй байна” гэсний мөнгөн дэмжлэг олгох хугацааны давтамжийг тодорхой оруулах; 
	Хуулийн төсөлд “Ихэр хүүхдэд нэг удаа мөнгөн дэмжлэг олгох” хэмээн тодорхой тусгасан байна.

	
	Хуулийн төслийн 19 дүгээр зүйлийн 19.1 дэх заалтад “Дөрөв болон түүнээс дээш хүүхэд төрүүлж өсгөсөн, бага хүүхэд нь 1 нас хүрсэн эхэд нэг удаа мөнгөн урамшуулал олгоно.” гэсний мөнгөн дэмжлэг олгох хугацааны давтамжийг тодорхой оруулах болно. 
	Хуулийн төслийн 19.1.Дөрөв болон түүнээс дээш хүүхэд төрүүлж өсгөсөн, бага хүүхэд нь 1 нас хүрсэн эхэд нэг удаа мөнгөн урамшуулал олгоно гэж давтамжийг тодорхой тусгасан болно.

